
Өткен XX-шы ғасырдың 1941 мен 1945 
жылдар аралығында әлемге ойран салған 
аты өшкір соғыс жұмыр жер бетіндегі жарты 
әлемді шарпып, адамзат тарихындағы ең 
аса ауыр сұрапыл соғыс болды. Сол кездегі 
жұдырықтай жұмылған КСРО халқы бұл 
соғысты Ұлы Отан соғысы деп атады. 
Бұлай атау себебі, сол сұрапылдың басынан 
аяғына дейін барлық ауыртпалығын аса 
ерлікпен көтерген сол кездегі Кеңес одағы-
ның халқы болатын. Соғыс деген суық сөз 
қалай пайда болды деген ой мазалай келе, 
әсілі «соқтығыс, соқтығысу, соқтығысты» 
деген сөздерден қысқартылып алынған 
аты өшкір атау болуы мүмкін. Иә, осы 
Ұлы Отан соғысына 2 миллионға жуық 

қазақ стандықтар сол кезде ұрыс даласына 
аттанып, жартысына жуық есіл ерлеріміз 
майдан даласында ерлікпен қаза тапты. 500-
ден астам қазақстандық азаматтар Кеңес 
Одағының батыры атанды.

1941 жылы сұм соғыс басталғаннан 
бас тап, 1945 жылы Жеңіспен аяқталғанға 
дейін еліміздегі ес білген баладан бастап, 
еңкейген қартқа дейін тылда Жеңіс күнін 
жақындату үшін күні-түні аянбай еңбек 
етті. Жауға атылған әрбір 10-оқтың 9-ы 
осы біздің елімізде жасалған екен. Егіс 
дала сынан алынған әр дән жауға оқ болып 
атылды. Осының бәрі тылдағы күндіз-түні 

тынымсыз еңбек еткен ерлердің ерен еңбегі 
екені аян. Осыдан 80 жыл бұрын Ұлы Жеңіс 
оңайлықпен болмағаны белгілі. Ер есімдері 
ешқашан ел есінен кетпейді. Олардың ерен 
ерліктері мәңгі ел есінде сақталатыны 
сөзсіз. Сол соғысқа қатысқан ержүрек батыр 
ағаларымыздың арасы тым сиреп қалды. 
Бүгінде жасы 100-ге келіп, 100-ден асқан 
ардақты, аяулы, ардагер ағаларымыз бар. 
Алла, соларға күш-қуат бергей!

Ұлы Отан соғысына бастан-аяқ қаты-
сып, елге оралғаннан кейін бейбіт күнде 
қызметтерін тәртіп сақшысы болып жалғас-
тырған, Кеңес Одағының батыры атағына 
ие болған қазақстандық батыр ағаларымыз 
баршылық. Олар кезінде ҚРІІМ-не қарас-

ты әр аймақта облыстық ішкі істер басқар-
масында әртүрлі лауазымды және жауапты 
қызметтер атқарып, зейнеткерлік демалысқа 
шыққан еді. Атап айтсақ, Бөкенбаев Мал-
кеждар, Ешбаев Сарсенғали, Малин Конс-
тантин Яковлевич, Қалтаев Қарабай, Бли нов 
Павел Петрович, Ажимов Төлебай, Брай-
ко Петр Евсеевич, Малышев Михаил Гри-
горьевич, Петров Александр Федорович, 
Смағұлов Қайырғали, Спирин Василий 
Рома нович, Стрелец Дмитрий Лаврентьевич. 
Бұл батыр ағаларымыздың есімдері ҚРІІМ-
нің мұражай төрі мен тарихи кітапқа алтын 
әріппен енген.

Қазақ ССР ІІМ-нің орынбасары, жер-
ле сіміз генерал Алмағамбетов Нұрулла, 
Қызылорда облыстық ішкі істер басқарма-
сы ның бастығы болған генерал Омаров 
Блял, басқарма бастығының орынбасары 
қыз метінде болған полковник Сағымбаев 
Алты бай мен Мусаев Мансұр және әр салада 
жауапты қызмет атқарғандар: Оразбаев 
Бер дібей, Жүнісбаев Жұмабай, Исенгазиев 
Ғазиз, Юсупов Қыпшақбай, Сәрсенбаев 
Әб деш, Баймырзаев Қожантай, Айекенов 
Сәді бек, Қонқабаев Балықбай, Құлсариев 
Әбді жалел, Сейтімов Әбдікәрім, Жалбыров 
Бұл тан, Жұматаев Шәді, Мыхбаев Мұрат-
бек, Төремұратов Бержан, Кенжеев Наре-
кеш, Жартенов Қаржаубай, Имандиев Әнуар, 
Бержанов Махамбет, Бештембеков Қал даш, 
Тасбергенов Сағат және Рүстемов Қуанбай 
сияқты батыр ағаларамыз ОІІБ-ында адал 
қыз мет атқарды. Олардың өткен өмір жол дары 
өскелең ұрпаққа өшпес өнеге болып қалды.

Соғыс кезінде елде ересектермен бірге 
еңбек еткен жастар көп болды. Олардың да 
ерен еңбектері елеусіз қалмай, «Тыл ардагері» 
деген атаққа ие болды. Бүгінде жасы тоқсанға 
келген Әлиев Төлеш аға бастаған топ: 
Жүсіпбаев Төребай мен Мұх таров Әбділла 
ағаларымыз тәлімгер ретінде қызметкерлер 
құрамына ақыл-кеңестерін беруде.

ОПД-ты басшылары мен Ардагерлер 
кеңесі ҰОС-ы ардагерлерінің жесірлері мен 
тыл ардагерлеріне арнайы мерекелерде және 
былайынша жай күндері де хабарласып, 
қолдан келген көмектері мен құрметтерін 
көрсетуде. Сондай-ақ, қызмет бабында 
қайтыс болған бейбіт күннің батырларының 
отбасы да назардан тыс қалмауда.

Қызылорда ОПД-ты ғимаратының аула-
сында ҰОС-ы ардагерлері мен тыл ардагер-
лерінің аты-жөні мәрмәр тасқа арнайы 
қашалып жазылған ескерткіш тақталар 
бар. Қызмет бабында қаза тапқандарға да 
ескерткіш қойылған. Әр жылы 9-мамыр 
Жеңіс күні қызметкерлер құрамы сап түзеп, 
ескерткішке гүл шоқтарын қояды. Жас 
қыз меткерлер ант қабылдайды. 9-мамыр 
Жеңіс күні мен Тәуелсіздік күні мерекесі 
және кәсіби мереке күні қарсаңында ҰОС-ы 
ардагерлерінің жесірлері мен қызмет бабын-
да қаза болғандардың ата-аналары арнайы 
шақырылып, құрмет көрсетілуде. 

Иә, сонау сұрапыл соғыс жылдары тар 
жолмен тайғақ кешіп, қарды көрпе ретінде 
жамылып, мұз жастанып өткен ардагер 
ағалардың өмір жолдары өскелең ұрпаққа 
үлгі-өнеге болып қала бермек. Бұдан былай 
соғыстың бетін аулақ қылсын!

Қазыбек Әшірбекұлы
ҚРІІМ-нің Еңбек және Құрметті ардагері

2023 жылдың мамыр айынан 
Қызылорда облыстық полиция 
департаментінің бастығы қызметін 
атқарған Аблазимов Махсудхан 
Нұғманұлы Ішкі істер министрінің 
бұйрығымен құрметті зейнет 
демалысына шықты. Енді оның 
орнына Қызылорда облыстық 
полиция департаментінің жаңа 
бастығы болып Ергешов Серік 
Жүрсінбайұлы тағайындалды.

Облыс әкімі Нұрлыбек 
Нәлібаевтың төрағалығымен ішкі 
істер органдарындағы осы кадрлық 
өзгеріске орай өткен активте Ішкі 
істер министрінің орынбасары 
Сәкен Сәрсенов, селекторлық 
режимде қала, аудан әкімдері, 
басқарма, департамент, құқық қорғау 
органдарының бірінші басшылары 
мен ардагерлері қатысты. 

– «Мемлекет басшысы 
«Қылмыспен күресу және қоғамдық 
тәртіпті сақтау – аса маңызды міндет. 
Бұл – жауапкершілігі өте үлкен 
жұмыс. Еліміздің әрбір азаматы өзін 
қауіпсіз сезінуге тиіс. Ол үшін құқық 
қорғау жүйесі үйлесімді әрі тиімді 
жұмыс істеуі қажет» деп атап өткен 
болатын.

Полиция органдарының жұмысын 
күшейту, қоғамдық қауіпсіздікті сақтау, 
құқық қорғау саласында пәрменді шаралар қабылдау басшылық 
құрамның нәтижелі іс-қимылына тікелей байланысты.

Ішкі істер органдары – қоғамда құқық тәртібін, азаматтардың 
қауіпсіздігін қамтамасыз ететін маңызды құрылымдардың бірі. 
Әсіресе, сақшылардың кәсіби қызметі – зор жауапкершілігімен, 
тәуекелшілдігімен, қиындыққа төтеп беретін төзімділігімен ерекше 
құнды әрі мәртебелі.

БАЗАРЛАР МЕн шАҒЫн 
ДүКЕнДЕР цИфРЛАнАДЫ?..
үкімет басшысы Олжас Бектеновтің төрағалығымен өткен үкімет 

отырысында қаралған мәселенің тағы бірі электрондық сауданы 
дамыту.

2024 жылы Қазақстандағы электрондық сауда нарығының көлемі 
3,2 трлн. теңгені құраған, ал бөлшек сауданың жалпы көлеміндегі үлесі 
14,5%-ға жеткен. 

Электрондық сауданың экономикалық өсудің қозғаушы күші ретіндегі 
маңызы ерекше екені белгілі. Сала 300 мыңнан астам жұмыс орнын 
құруға мүмкіндік берді. Ал еңбек өнімділігінің өсуі дүкендер мен нарықтық 
сатылымдарға қарағанда 30%-дан асып кетті.

Электрондық сауда нарығының дамуын ескере отырып, Премьер-
министр Олжас Бектенов сапасыз тауар сатып алған тұтынушылармен 
қатар, бәсекенің заңсыз тәсілдеріне тап болған өндірушілер үшін де 
қауіпті азайту қажеттігіне назар аударды.

– Біздегі нарықтың ауқымды бөлігін шетелдік интернет-алаңдар 
алып жатыр. Оларды отандық тауарлар экспортын арттыру үшін 
тиімді пайдалануға болады. Екінші жағынан, тұтынушылардың 
құқық тары мен зияткерлік меншікті және азаматтардың дербес 
деректерін қорғауға байланысты мәселе туындайды. Маркетплейс-
тердегі тауарлардың сапа сына қатысты да сұрақтар бар. шетелдік 
алаңдар түгілі, отандық маркет плейстер де сапаға кепілдік 
бере алмайды. Өнімнің түпнұсқалығы туралы ақпарат көбінесе 
көрсетілмейді, - деп атап өтті Олжас Бектенов. Осыған байланысты 
Сауда және интеграция министрлігіне бірқатар тапсырма берілді.

Премьер-министр Қазақстандағы бүкіл сауда қызметін, оның ішінде 
базарлар мен үй маңындағы шағын дүкендердің қызметін цифрландыру 
бойынша нақты шаралар әзірлеу міндетін қойды.

Әділет және Цифрлық даму, инновациялар және аэроғарыш өнеркәсібі 
министрліктерімен бірлесіп, электрондық саудадағы тұтынушылар 
құқықтарын қорғау деңгейін арттыру бойынша нақты шаралар әзірлеу 
қажет. Олжас Бектенов ақпан айының соңына дейін тиісті ұсыныстар 
енгізуді тапсырды. 

Сонымен қатар мүдделі мемлекеттік органдармен және «Цифрлық 
Қазақстан» қауымдастығымен бірлесіп, электрондық коммерцияны 
дамытуды мемлекеттік қолдаудың қосымша шараларын әзірлеу жөнінде 
тапсырма берілді. Электрондық сауданы дамытудың 2027 жылға 
дейінгі бұрын қабылданған жоспарын, отандық бизнес-қоғамдастықтың 
ұсыныстарын және маркетплейстермен жұмыс тәжірибесін ескере 
отырып, құжаттың ережелерін биылғы наурыз айының соңына дейін 
өзектендіру қажет. 

үкімет басшысы О.БЕКТЕнОв:

қалың көпшілікке 
қолжетімді болуға тиіс

Премьер-Министр Олжас Бектеновтің төрағалығымен өткен 
үкімет отырысында IX қысқы Азия ойындарына дайындық барысы 
қаралды. Туризм және спорт министрі Ербол Мырзабосынов 
баяндама жасады. 

2025 жылдың 7-14 ақпаны аралығында Қытайдың Харбин қаласында 
қысқы IX Азия ойындары өтеді. Қазақстан құрамасы 10 спорт тәртібі 
бойынша 6 спорт түрінен бақ сынайды. Қазір команда құрамы бекітіліп, 
ойынға 138 спортшы қатысатыны белгілі болды. Бұл қысқы Азия 
ойындары 2026 жылы Миланда өтетін Олимпиада ойындарына сапалы 
дайындық жұмыстарын күшейтуге мүмкіндік береді.

Ірі спорттық іс-шаралар өткізу халықтың қысқы спорт түрлерімен 
айналысуға деген қызығушылығын арттыра түсетіні, сондай-ақ туризмге 
тың серпін беретіні белгілі. Бұл ретте қазақстандықтар үшін спорт 
инфрақұрылымы қолжетімділігінің маңыздылығы басым.

- Барлық спорт объектілері қалың көпшілікке қолжетімді болып 
қалуға тиіс. Бұл спортпен шұғылданушылар санын арттырып, осы 
нысандар айналасында бизнестің дамуына жол ашады. Әкімдіктер 
мен кәсіпкерлер аталған бағытта белсенді жұмыс істеуі керек. Тек 
сонда ғана халықты көптеп тартуға мүмкіндік туады. Ол бизнес 
пен спорт-туристік нысандар айналасындағы елді мекендерге 
мультипликативті әсер береді, - деді О.Бектенов. 

Премьер-министр О.Бектенов Туризм және спорт министрлігіне 
әкімдіктермен бірлесіп инвесторлар тартып, спорт инфрақұрылымын 
салу үшін қолайлы жағдай жасау, оның ішінде Алматымен қатар Алматы 
облысында, Шығыс Қазақстанда және басқа аймақтарда жаңадан тау 
шаңғысы трассаларын жандандыруды тапсырды. 

Сондай-ақ олимпиадалық стандарттарға бағдарланған тиімді 
дайындық бағдарламаларын құру бойынша қарқынды жұмыс қажет 
екенін атап өтті. 

Спортшыларды даярлаудың нақты жүйесінің жоқтығы, жаттықтырушы 
құрамның жетіспеушілігі, спорт түрлері бойынша өңірлер арасындағы 
бәсекелестіктің төмендігі байқалады. 

– Мемлекет басшысы жоғары жетістіктер спортына қатысты 
нақты міндеттер қойды. Бұл ретте спорт түрлерін таңдау ғылыми 
тұрғыда негізделіп, елімізге тән ерекшеліктерге сүйене отырып 
жасалуы керек. Аталған мәселенің шешімі спорт федерацияларының 
қызметін, олардың халықаралық, республикалық және жергілікті 
деңгейлердегі жұмысын да реттеуге тиіс. Сондай-ақ Туризм және 
спорт министрлігі жергілікті атқарушы органдармен бірлесіп, 
балалар мен жасөспірімдер спортын дамыту, спорт мектептері 
мен секцияларын құру және қолдау жөнінде шаралар қабылдауы 
қажет. Спорттық медицинаны дамыту жұмысын жандандыру 
керек. Бәріміз қазақ спортының бәсекеге қабілетті болуы үшін күш-
жігерімізді жұмылдыруға тиіспіз - деп атап өтті Олжас Бектенов.

“СПОРТ МЕКТЕПТЕРІнІң САнЫн 
АРТТЫРУ ҚАжЕТ”

Үкімет отырысынан кейін аймақ басшысы Н.Нәлібаевтың төрағалығымен 
аталған мәселелер бойынша міндеттер айқындалған мәжіліс өтті. Қызылорда 
қаласы, аудан әкімдері мен жауапты сала басшыларына тапсырмалар 
жүктелді.

– 2025 жылғы 7 ақпан – 14 наурыз аралығында Қытайдың Харбин 
қаласында тоғызыншы Қысқы Азия ойындары өтеді. Жарысқа 
мемлекетімізден 139 спортшы қатысып, ел намысын қорғайтын болады. 
Дене шынықтыру және спорт басқармасы, қысқы спорт түрлерін дамыту 
бойынша нақты шаралар қабылдап, осы бағытта қызмет көрсетететін спорт 
мектептерінің санын арттыру қажет. Жұмыстарды күшейтіп «Мұз айдыны» 
спорт кешенінің, өңірдегі спорт мектептерінің әлеуеттерін барынша 
пайдалануымыз керек»,- деді аймақ басшысы.

Облыста барлығы 14 822 спорттық секцияда 342 223 адам, оның ішінде 
қысқы спорт түрлері бойынша 14 секцияда 153 спортшы спортпен шұғыл-
данады. Спорт түрлеріне облыстық бюджеттен барлығы 1 млрд. 869 млн. теңге 
бөлінсе, соның ішінде қысқы спорт түрлеріне 51 млн. 476 мың теңге қаржы 
бөлінген.Аймақтың климаттық ерекшелігіне байланысты «Мұз ай дыны» 
спорт кешенінде қысқы спорттың 3 түрі бойынша үйірмелер жұмыс жасайды.

Бүгінгі таңда республикалық чемпионаттарда орын алып жүрген 4 
спортшымыз бар. Оның екеуі шорт-тректен кіші жасөспірімдер арасында 
болса, екеуі мәнерлеп сырғанаудан. Өңірде барлығы 22 балалар мен 
жасөспірімдер спорт мектептері жұмыс жасаса, оның ішінде1 спорт 
мектебінде қысқы спорт түрлерінен қызмет көрсетіледі.

Үкімет отырысынан кейін аймақ басшысы Н.Нәлібаевтың төр-
ағалығымен аталған мәселе бойынша мәжіліс өтті.

- «Жергілікті кәсіпкерлерді электронды сауда негіздеріне оқыту 
жұмыстарын ұйымдастырыңыздар. Электронды саудадағы экспорт 
көлемін арттыру мақсатында бұл саладағы кәсіпорындардың интернет 
маркетплейстарға тіркелуіне көмек беріп, тиісті жұмыстарды жүргізіңіздер. 
Тұтынушылардың құқықтарын қорғау бағытында электронды саудадағы 
тауар сапасына аса мән беріп, дер кезінде қажетті шараларды 
қабылдаңыздар, - деп, облыс әкімі Н.Нәлібаев тиісті сала басшыларына 
тапсырма берді.

Өңірде тауарлар мен қызметтерді өткізу үшін интернет-ресурсты 
пайдаланатын 10 кәсіпорын тіркелген.Аталған кәсіпорындармен 2023 
жылы 18 мыңнан аса тапсырыс жасалып, сауда айналымы 281 млн. 
теңгені құрады.Тапсырыстарды сақтау мен жеткізу бағытында аймақта 
«Қазпошта» желісінің 11 супермаркеті және өзгеде интернет дүкендердің 
тарату пунктері жұмыс жасайды. Қазіргі таңда тауар өндірушілер 
электронды портал арқылы өз өнімдерін сатуда.

Қызылорда облысының әкімі н.нӘЛІБАЕв:

Қызметтік парызын адал атҚара алатын 
полиция Қызметкерлері керек

Облыс әкімі н.нәлібаев:
- Бізге қоғам тыныштығын күзетіп, қиын 

жағдайда шұғыл әрі батыл шешім қабылдап, 
қызметтік парызын адал атқара алатын 
полиция қызметкерлері керек. Құқық қорғау 
органдарының жұмысын жүйелі әрі оңтайлы 
ету үшін әкімдік тұрақты қолдау көрсетіп 
келеді. жауапкершілігі зор, күрделі салада 
Серік жүрсінбайұлының білімі мен біліктілігі, 
кәсібилігі, пайымды басшылығы, жинақтаған 
мол тәжірибесі жетеді деп санаймыз, – деп 
Н.Нәлібаев жаңа басшыға үлкен сенім білдірді.

Мәжілісте Ішкі істер министрінің орынбасары 
Сәкен Сәрсенов жаңа басшының еңбек жолына 
тоқталып, қызметіне сәттілік тіледі. Сонымен 
қатар Қызылорда облысының прокуроры 
Ризабек Ожаров, облыстық ардагерлер кеңесінің 
төрағасы Серік Дүйсенбаев, облыстық полиция 
департаменті ардагерлер кеңесінің төрағасы 
Серікбол Тұңғышбай, басқа да сала ардагерлері 
өз құттықтауларын жеткізді.

2022-2024 жылдар аралығында полиция 
органдарының материалдық-техникалық базасын 
жақсартуға облыстық бюджеттен 8 млрд.теңгеге 
жуық қаражат бөлінді. Биылдың өзінде 3 млрд. 
теңгеге жуық қаражат қаралған. Қылмысты 
уақытылы ашу және жедел әрекет ету үшін 
бейнебақылау камералары желісін көбейтуге 
мүмкіндік жасауда. Облыстың жеті ауданына 
539 бейнебақылау, 49 жылдамдық өлшегіш 
камерасы орнатылды. Республикада алғашқы 
болып Қызылорда облысындағы барлық ауданда 

полиция бөлімдерінің Жедел басқару орталықтары іске 
қосылды. Бұл орталықтар ұсақ құқық бұзушылықтан бастап 
ауыр қылмыстардың ізін анықтауға және сақшылардың 
жұмысын оңтайлы етуге жол ашты.

Соңғы 3 жылда департаментке жаңа үлгідегі 128 
автокөлік табысталды. Биыл 52 қызметтік автокөлікпен 
қамтамасыз ету жоспарлануда.

 
Серік Жүрсінбайұлы Ергешов 

1979 жылы дүниеге келген. 
Қызмет жолын 1996 жылдан ішкі 
істер органдарында бастаған. 
Ұзақ жыл дар бойы ОҚО ІІД Шым
кент қаласының ішкі істер басқар
масында түрлі басшылық қызмет
тер атқарған. 2019 жылдан Шым
кент қаласы ПД бастығының 
орынбасары қызметінде болды.

Ұлы Жеңіске-80 жыл

Өскелең ұрпаққа Өшпес Өнеге

Мемлекет басшысы Қ.ТоҚАев:
– Биылғы мемлекеттік іс-шаралардың ішінде Ұлы Жеңістің 80 жылдығы ерек ше орын 

алады. Қазақстандықтар нацизмді талқандауға елеулі үлес қосты. Біз дің аталарымыз бен 
әкелеріміз барлық майданда жанқияр лықпен соғысты.

Оның үстіне Қазақстан әскерді қару-жарақпен, өнеркәсіп өнімдерімен және азық-түлік пен 
қамтамасыз ету ісінде маңызды рөл атқарған сенімді тыл болды. 

Мен Ұлттық құрылтайдың Атырау дағы отырысында Жеңістің мерейлі белесін атап өтуге 
дайындалу қажеттігін айттым. Сол кезде жариялаған бастамаларым қазір дің өзінде жүзеге асты. 
Мысалы, «Айбын» орденінің үш дәрежесі әйгілі батыр ларымыз Сағадат Нұрмағамбетовтің, 
Бауыржан Момышұлының және Рақымжан Қошқарбаевтың есімімен аталатын болды. 
Қазақстанның әуе қорғанысы күштерінің 604-ші әуе базасына әйгілі ұшқыш, Кеңес Одағының 
екі мәрте батыры Сергей Луган скийдің есімі берілді. Әлия Молдағұлованың, Мәншүк 
Мәметова мен Хиуаз Доспанованың өшпес ерлігін міндетті түрде жады мыз да жаңғыртамыз.  
Жеңіс ті мерекелеуге арнал ған жоспарда көптеген іс-шара қам тыл ған. Оның ең бас тысы – Аста-
нада өтетін әскери шеру. Соғыс және тыл ардагерлеріне құрмет көрсетіледі, ешкім де елеусіз 
қалмайды. Концерттер мен көрмелер өтеді, деректі фильм дер мен бағдарламалар түсі ріледі, 
тарихи кітаптар мен фотоальбомдар шыға ры лады. Жауынгерлеріміздің есімін ел жадында 
сақтау үшін зерттеу жұмыс тары жалғаса береді. Б.Момышұлының – 115, М.Ғаб дуллиннің – 110, 
Ә.Молда ғұло ваның 100 жылдығы салтанатты іс-шаралар тізіміне кіреді. 

Жеңістің биылғы мерекесі Қазақстанның бірде-бір азаматын бей-жай қалдырмайтынына 
сенімдімін. Өйткені біздің елде сұрапыл соғыстың зардабын тартпаған отбасы жоқ деуге 
болады. Соғыста қаза тапқандарды ұмытпай, қаһарман ерлеріміздің рухына тағзым ету, ел 
ішінде бейбітшілік пен тыныштықты сақтау – баршаға ортақ парызымыз. 

                                                “Ana tili” газетіне сұхбатынан. 3 қаңтар, 2025 жыл.

ҚАУІПСІЗ САУДА – 
хАЛЫҚ үшІн

Қала орталығында сауда орындарының көбеюі қоғам 
қауіпсіздігін нығайта түсуді меңзейді. Сондықтан әр адам өзіне 
тиесілі аймақта, сауда-саттық кезінде қоғамның қауіпсіздік 
шарасын білгені абзал. Бір ғана нүктенің жауапсыздығы мен 
немқұрайлығынан алып базар өртке орануы мүмкін. Күніне 
мыңнан астам халық келетін орталықтың қауіпсіздігі қырағы 
қамқорлықты талап етуде. Біз мұны Қызылорда қаласы 
Төтенше жағдай басқармасының «Қауіпсіз сауда» акциясы 
аясында ұйымдастырған түсіндірме жұмыстары кезінде ұқтық. 
Басқарма қызметкерлерімен сауда орындарында жүргізілген 
жұмысы жөнінде Төтенше жағдайлар басқармасының бас 
маманы О.Тұрсынбаев айтып берді.

- Біздің басқарма өрттің алдын алу профилактикасы бойынша 
жүйелі жұмыс жасауда. Биылғы жылдың өзінде әр апта сайын сауда 
орталықтарында сатушылармен сатып алушыларға ескертпе үн 
парақтар, брошюра таратып, халықпен еркін форматта жүздесіп, 
сұрақтарға жауап беріп келеміз.

Қызылорда қаласының Төтенше жағдайлар басқармасының 
аза маттық қорғау органының қызметкерлері, Жергілікті атқарушы 
орган дармен, Қызылорда облыстық кәсіпкерлер палатасының 
қала лық филиалының қызметкерлері, БАҚ-ы өкілдерімен, жастар 
ресурстық орталығының мамандары және ерікті лерімен бірлесіп, 
қаламызда орналасқан «Жайна» және «Отырар» , “Асбол”, “Айтбек”, 
“Технодом”сауда орталықтары мен сауда дүкен дерге өрт қауіпсіздігін 
сақтау жөнінде түсіндірме жұмыстарын жүргізді.

Сонымен қатар «Төтенше жағдайлардың алдын алу», «Өрт 
қауіпсіздігі» және «Мұздағы қауіпсіздік», «Улы газдан уланудың 
алдын алу» тақырыптарында үгіт-насихат жұмыстары жүргізілді, - 
деді ол.

P.S. Сөз соңында Қызылорда қаласы Төтенше жағдайлар басқарма-
сының  бас маманы азаматтық қорғау капитаны Тұрсынбаев Олжас 
Тұрсынбайұлы қала тұрғындарына қауіпсіздік талаптарына жоғары 
жауапкершілікпен қарап, өз отбасыларында үнемі әр түрлі тақы рып та 
қауіпсіздік шараларын насихаттайтын әңгіме жүргізуге шақырды.

Тұрғындарға кез-келген төтенше жағдайдың куәгері болса 101 
нем есе 112 номерлеріне қоңырау шалуды және құтқару қызметі тәу лік 
бойы ел тыныштығын күзетуге әрдайым дайын екендігін атап өтті.

Қызылорда қаласы Төтенше жағдайлар басқармасы

Биыл 2025 жылы айлық есептік 
көрсеткіш 240 теңгеге өсіп, 3932 
теңгені құрады. Жол жүру ережесіне 
байланысты салынатын айыппұл 
көлемі де артты. 

жЫЛДАМДЫҚТЫ АСЫРУ – ҚАЛТАҒА 
САЛМАҚ. Жылдамдықты белгілі бір 
нормадан арттыру:

сағатына 10-нан 20 км дейiн арттыру – 5 
АЕК (19 660 теңге);

сағатына 20-дан 40 км дейiн – 10 АЕК (39 
320 теңге), бір жыл ішінде қайталанса – 30 
АЕК (117 690 теңге); 

сағатына 40 шақырымнан 60 шақырымға 
дейін – 20 АЕК (78 640 теңге), бір жыл ішінде 
қайталанса – 30 АЕК (117 690 теңге); 

сағатына 60 шақырымнан асып кетсе – 40 
АЕК (157 280 теңге), бір жыл ішінде екінші рет 
дәл осылай заң бұзса 235 920 теңге (60 АЕК) 
айыппұл төлеуні керек.

РӨЛДЕ ОТЫРЫП ТЕЛЕфОнМЕн 
СӨйЛЕСПЕ. Жүргiзушi рөлде отырып 
телефонды, не радиостанцияны пайда-
ланса 19 660 теңге (5 АЕК) мөлшерінде 
айыппұл салынады. Бұл әрекет бір жыл 
ішінде қайталанса айыппұл сомасы – 39 320 
теңге (10 АЕК). Көлік айдағанда телефонды 
құлаққап, не динамик арқылы пайдалануға 
рұқсат етіледі.

жүРГІЗУшІ КУӘЛІГІнСІЗ КӨЛІК АйДАУ 
– 78640 ТЕңГЕ АйЫППұЛ. Жүргiзушi 
куәлiгi, не көлік айдауға қатысты басқа да 
құжаттары жоқ жүргiзушi көлiк айдаса ескерту 
жасалады, немесе 19 660 (5 АЕК) көлемінде 
айыппұл салынады.

Жүргізуші куәлігін алмаған (жүргiзіп-
үйренуден басқа), сол сияқты тиiстi санаттағы 
көлiктi басқару құқығы жоқ жүргiзушi көлiк 
айдаса оған 78 640 теңге (20 АЕК) айыппұл 
салынады. Бір жыл ішінде қайталанса – 117 
690 теңге (30 АЕК).

Жүргізуші куәлігінен айырылған адам 
көлік айдаса 196 мың теңге (50 АЕК) айыппұл 
салынады, не 10 тәулікке әкімшілік қамаққа 
алынады. Ал бір жыл ішінде қайталанса 70 
АЕК (275 240 теңге) айыппұл салуға, не 15 
тәулікке әкімшілік қамаққа алуға әкеп соғады.

Басқару құқығы жоқ адамға, не көлiк 
құралын басқару құқығынан айырылған 
адамға көлiкті айдауға беру – 50 АЕК (196 
мың теңге), бір жылда екінші рет қайталанса 
70 АЕК (275 240 теңге) айыппұл салынады.

КӨЛІКТІ МЕМЛЕКЕТТІК нӨМІРСІЗ 
АйДАУҒА БОЛМАйДЫ. Нөмір оқыл-
маса, не ұлттық стандартқа сай кел месе, 
не белгіленген орында орна тылмаса 19 
660 теңге (5 АЕК) мөлше рінде айыппұл 
салынады.

Нөмірі жоқ, не әлі тіркелмеген, не 
пайдалануға тыйым салынған нөмірі бар 
көлікті айдаса 10 АЕК (39 320 теңге) көлемінде 
айыппұл төлейді.  Ал бір жыл ішінде тағы да 
дәл осылай заң бұзса 78 640 теңге (20 АЕК) 
мөлшерінде айыппұл салынады, не бір жылға 
жүргізуші куәлігінен айырылады.

Жалған, немесе қолдан жасалған нөмір 
таққан жеке тұлғаларға 58 980 теңге (15 АЕК) 
айыппұл салынады.  

Көліктің мемлекеттік тіркеу нөмірінің 
түрін өзгерту, оларды жасырып тұратын 
құрылғылар қолдану, яғни жалған нөмірмен 
көлік жүргізгендер бес тәулікке қамалады 
және бір жыл мерзiмге жүргізуші куәлігінен 
айырылады. 

ҚАУІПСІЗДІК БЕЛДІГІн ТАҚПАУ 
ҚАУІПТІ. Қауіпсіздік белдігін тақпаған дарға, 
жолаушыларды және жүктердi тасымалдау, 
сондай-ақ мотошлемдерді пайдалану 
қағидаларын сақтамаған дарға 19 660 теңге 
(5 АЕК) мөлшерінде айыппұл салынады. Бiр 
жыл iшiнде қайталанса 39 320 теңге (10 АЕК) 
мөл шерінде айыппұл төлеуге тура келеді.

жОЛ БЕЛГIЛЕРI МЕн ТАңБАЛАР – 
ҚАТАң ТАЛАП. Жол белгiлерi, немесе 
жолдың жүру бөлiгiндегi таңбалармен 
көрсетiлген талаптарды сақтамау 11 796 
теңге (3 АЕК) мөлше рiнде айыппұл салуға 
әкеп соғады. Мысалы, STOP белгісін елемей 
өтіп кетсеңіз, айыппұл салынады. Бiр жыл 
iшiнде қайталанса айыппұл мөлшері – 10 
АЕК (39 320 теңге).

жАЯУ жүРГІншІГЕ жОЛ 
БЕРГЕннІң ЫРЫСЫ АРТЫҚ. Жаяу 
жүргiншiлерге немесе жол жүрiсiнiң өзге де 
қатысушыларына жол бермесе – 10 АЕК 
(39 320 теңге), ал заң бұзу шы лық бiр жыл 
iшiнде қайталанса 15 АЕК (58 980 теңге) 
мөлшерінде айыппұл салынады.

ТӘРТІП САҚшЫСЫнЫң БұйРЫҒЫн 
ОРЫнДАМАҒАннЫң 157280 ТЕңГЕ 
АйЫППұЛЫ БАР. Жол патруль 
полициясының көлікті тоқтату туралы 
талабын орындамаса 40 АЕК (157 280 теңге) 
мөлшерінде айыппұл салынады, не үш 
тәулікке қамалады. Осы заң бұзушылықты 
екінші рет қай та ласа бір жыл бойы жүргізуші 
куәлігінен айырылып, бес тәулікке қамалады. 
Жүргізуші куәлігі жоқ адам тәртіп сақшысына 
бағынбаса оған 60 АЕК (235 920 теңге) 
көлемінде айыппұл салынады, не 15 тәулікке 
қамалады.

Жүргізушіні қызметкер тоқтатқанда оның 
рұқсатынсыз көліктен шығып кетсе, не шығу 
туралы талаптарды орын дамаса – 19 660 
теңге (5 АЕК), ал бір жыл ішінде қайталанса 
жүргізушіге 39 320 теңге (10 АЕК) мөлшерінде 
айыппұл салынады.

ҚЫЗЫЛҒА ТОҚТА. Бағдаршам қы зыл 
жанғанда немесе реттеушiнiң тыйым салатын 
қимылына қарамай өтсе – 10 АЕК (39 320 
теңге), ал заң бұзу шылық бiр жыл iшiнде 
қайталанса 15 АЕК (58 980 теңге) мөлшерінде 
айыппұл салынады.

КӨЛІКТІң ТұРАҒЫ БАР. Тұрақ не месе 
тоқтау ережелерін бұзғаны үшін – 5 АЕК (19 
660 теңге), ал тротуарда, немесе гүлзарларға 
көлік қойғаны үшін – 10 АЕК (39 320 теңге, 
тұрақ ақы сынан жалтару 3 АЕК (11 796 теңге) 
мөл ше рінде айыппұл төлеуге әкеп соғады.

Жол жүрiсi қағидаларын бұзып, жаяу 
жүргiншiлер жолдарымен, жол жиектерiмен 

немесе тротуарлармен жүргені үшін 15 
АЕК (58 980 теңге) мөлшерiнде айыппұл 
салынады. Бір жыл ішінде қайталанса – 117 
690 теңге (30 АЕК).

Көлiк құралын жолдың жүру бөлi гiнде 
орналастыру, қарсы жүрiп өту, немесе басып 
озу қағидаларын бұзу, сол сияқты ұйымдасқан 
көлiк колоннасын, немесе жаяу колоннаны 
кесiп өту, не оның арасынан орын алу – 15 
АЕК (58 980 теңге) мөлшерiнде айыппұл 
салынады. Бір жыл ішінде қайталанса – 117 
690 теңге (30 АЕК).

Егер бұл жол жүрiсi қағидаларында 
тыйым салынған жағдайларда, жолдың жүру 
бөлiгiнiң қарсы бағытта жүруге арналған 
жағына , оның ішінде кері бұрылып, немесе 
бұрылыс жасап шығу 6 ай мерзімге жүргізуші 
куәлігінен айыруға әкеп соғады. Бір жыл 
ішінде қайталанса – 50 АЕК (196 мың теңге).

жОЛДЫ КЕСIП ӨТПЕ. Көлденең 
бағыттағы жол жүрісіне кедергі кел тіріп, бұл 
кептеліске әкеп соқтырғанда жол қиылысына 
шығу, немесе жолдың жүру бөлігін кесіп өту – 
ескерту жасау ға немесе 11 796 теңге (3 АЕК) 
мөлшерінде айыппұл салуға әкеп соғады. Бір 
жыл ішінде қайталанса 7 АЕК (27 524 теңге) 
мөлшерінде айыппұл салынады. 

Жол қиылыстарынан өтуге басым дыққа ие 
көлік құралына жол бермегені үшін 15 АЕК (58 
980 теңге) мөлшерiнде айыппұл салынады. 
Бір жыл ішінде қайталанса 20 АЕК (78 640 
теңге) мөлшерінде айыппұл төлеуге тура 
келеді.

АРТҚА ҚАРАй жүРМЕ. Жол жүру 
қағидаларының жүру, қайта ауыстыру, 
бұрылу, кері бұрылу, немесе тоқтау 
алдындағы сигнал беру талабын орын дамау 
– 5 АЕК (19 660 теңге) мөл шерінде айыппұл 
салуға әкеп соғады.

Мұндай маневрлер жасауға тыйым 
салынған жерлерде артқа жүргені үшін 
салынатын айыппұл сомасы – 10 АЕК (39 320 
теңге). Бір жыл ішінде қайталанса 20 АЕК (78 
640 теңге) мөл шерінде айыппұл төлеуге тура 
келеді.

УТИЛь АЛЫМЫ ӨСТІ. Утиль алымы 
2025 жылы 184 600 теңгеден 196 600 теңгеге 
өседі. Қозғалтқыш көлемі 1000 текше см-
ден аспайтын жеңіл автомобиль үшін 294 
900 теңге беру қажет. Ал мотор көлемі 2000 
текше см-ден жоғары көлік үшін – 688 100 
теңге, 3000 текше см-ге жетпесе – 983 мың 
теңге. Мотор көлемі үш литрден асатын 
көлік алғандар ел қазынасына 2 260 900 
теңге құяды. Бұл алым елге электромобиль 
кіргізгенде ғана сұралмайды.

АвТОКӨЛІКТІ ЕСЕПКЕ ҚОю АРЗАн 
ЕМЕС. Автокөліктерді есепке қою құны да 
айлық есептік көрсеткіш сомасына қарай 
өседі. Автокөлікті бірінші рет тіркегені үшін 
ең төменгі алым мөлшерлемесі 923 теңгеден 
983 теңгеге көтерілді. Шыққанына 3 жылдан 
аспаған көлік алғандар 196 600 теңге (50 
АЕК) төлейді.  Ал 3 жыл бұрын және одан 
ерте шыққан көлікті бірінші рет тіркеу үшін 
1966 000 теңге төлеу қажет.

Зейнетақы жарнасының 
мөлшері ұлғайтылды 
2025 жылғы 1 қаңтардан бастап Қазақстанда жұмыс беру шінің 

міндетті зейнетақы жарнасының (ЖМЗЖ) мөлшері ұлғайды. Қазір ол 
- 2,5%. Естеріңізге сала кетейік, 2024 жыл  дың 1 қаңтарынан бастап 
барлық жұмыс берушілер зейнет ақы жинақтарын қалыптастыруға 
қатысып, БЖЗҚ-ға жұмыс берушінің міндетті зейнетақы жарнасын 
(ЖМЗЖ) өз қызметкерлерінің пайдасына аудара бастады. 
Осылайша, Қазақ станның жинақтаушы жүйесі жаңа құрамдауыш 
бөлікпен толықты рылды. 

Әлеуметтік кодекске сәйкес, қызметкерлер өз кірістерінен 
төлейтін 10%міндетті зейнетақы жарналарынан (МЗЖ) айырма-
шылығы – ЖМЗЖ-ны жұмыс беруші өз қаражаты есебінен ауда-
рады. Жыл сайын ЖМЗЖ мөлшері кезең-кезеңімен өсіп отырады 
(2024 жылы 1,5%, 2025 жылы 2,5%, 2026 жылы 3,5%, 2027 жылы 
4,5%) және 2028 жылы 5% жетеді. Жұмыс берушінің ЖМЗЖ есептеу 
үшін қабылдайтын жұмыскердің табыс сомасы тиісті күнтіз белік 
жылға белгіленген ең төменгі жалақының (ЕТЖ) кем деген де 
біреуін және көп дегенде 50-еселенген мөлшерінен аспауы тиіс. 

Жұмыс берушілер зейнет жасындағы, 1-ші және 2-ші топтағы 
мерзімсіз мүгедектігі бар, әскери қызметшілер мен оларға 
теңестірілген адамдар, сондай-ақ 1975 жылдың 1 қаңтарына 
дейін туған адамдардың пайдасына ЖМЗЖ төлеуден босатылды. 
Жұмыс берушілердің ЖМЗЖ-ны уақытылы және толық төлеп 
отыруын бақылау ҚР Қаржы министрлігінің Мемлекеттік кірістер 
комитетіне жүктелген. 

Қызметкерлердің жеке зейнетақы шоттарына түсетін МЗЖ-
дан тағы бір ерекшелігі, ЖМЗЖ шартты зейнетақы шоттарына 
есептеледі және қызметкерлердің меншігі болып саналмайды. 
Тиісінше, ЖМЗЖ есебінен қалыптасқан жинақтарды қызметкерлер 
мұраға қалдыра алмайды. ЖМЗЖ зейнетақыны ортақ (таратушы) 
қағидаты бойынша төлеуге арналған. Сондықтан, Қазақстан 
азаматтығынан айырылған немесе қайтыс болған адамдар үшін 
төленіп келген ЖМЗЖ қалған қатысушылар арасында бөлініп, 
өмір бойы төленетін болады.

ЖМЗЖ енгізу 1975 жылы және одан кейін туған 
жұмысшылардың ортақ зейнетақы алуға мүмкіндік беретін 
1998 жылға дейінгі жұмыс өтілінің жоқтығын немесе мүлде 
аз екендігін ескере отырып, осы азаматтарды зейнетақымен 
қамсыздандыруға бағытталған. Болашақта олардың жиынтық 
зейнетақысы үш құрамдауыш көзден, яғни базалық - мемлекеттен, 
жинақтаушы -БЖЗҚ-ға аударған міндетті зейнетақы жарналары 
және шартты-жинақтаушы-жұмыс берушілердің жарналары 
есебіненқалыптасатын болады.

айыппұл төлегенше ережеге бағын!

Қазақстандағы ең төменгі 
жалақы мөлшері бұрынғы 
деңгейде қалатындықтан, МӘМС 
төлемдерінің көбісі өзгермейді.

Әлеуметтік медициналық 
сақтандыру қорында дербес төлеушілер 
мен жеке кәсіпкерлер үшін жарналарды 
есептеу негізі ретінде ең төменгі 
жалақыны алатынын еске салды. 2025 
жылы оның мөлшері сол күйінде қалады 
– 85 000 теңге. Демек, жарналар 
мөлшері де өзгермейді.

Жұмыс берушілер мен жұмысшылар 
үшін ставкалар да өзгеріссіз қалады – 
сәйкесінше 3% және 2%.

Тек біржолғы төлем мөлшері 
өзгереді – 21,5%-дан 23,8%-ға дейін, 
сондай-ақ жеңілде тілген категориядағы 
азаматтар үшін мемлекет тарапынан 
жарналар мөлшері өзгереді – орташа 

айлық жалақының 1,9%-ынан 2%-ына 
дейін, бұл көрсеткіш өткен екі жылдағы 
ағымдағы қаржы жылының орташа 
айлық жалақысынан есептеледі. Бұл 
мәліметті мемлекеттік ста тис тика 
саласындағы уәкілетті орган анық тай-
ды. Қазақстан Республикасы Ұлттық 
статис тика бюросының мәліметі 
бойынша 2023 жыл дың қорытындысы 
бойынша Қазақстан Респуб ликасының 
орташа айлық жалақысы 364 295 
теңгені құрады.

Осылайша, 2025 жылы 
МӘМС төлемдерінің 
мөлшері келесідей 
болады:

• Жұмыс беру ші лердің 
жарналары – қыз мет кердің 
табысынан 3%;

• Жұмысшылар дың 
жарналары – табыс тың 
2%-ы;

• Біржолғы төлем 
төлеушілер – жалақы 
қорынан 23,8%;

• Азаматтық-құқықтық 
шарттар бойынша жұмыс 
істейтін жеке тұлғалардың 
жарналары – табыстың 
2%-ы;

• Жеке кәсіп керлердің, 
жеке практикамен 
айналысатын тұлғалардың 
жарналары – 5 950 теңге 

(АЕК-тің 1,4 еселенген мөлшерінің 
5%-ы, сәйкес қаржы жылының 
республикалық бюджет заңымен 
бекітілген);

• Дербес төлеушілердің жарналары 
–  4 250 теңге (АЕК-тің 5%-ы);

• Мемлекет тарапынан МӘМС-ке 
төле нетін жарналар –  7 285,9 теңге.

2025 жылы МӘМС-ке қанша төлейМіз?

хАБАРЛАнДЫРУ
«А.Тоқмағанбетов Жер» ЖШС-і басшылығы 

«А.Тоқмағанбетов Жер» ЖШС-і жер үлесі 
иелерінің арызына сәйкес 2025 жылы 21 ақпан 
күні күндізгі сағат 10:00-ге «А.Тоқмағанбетов 
Жер» ЖШС-нің жер үлескерлерінің жалпы 
жиналысы өтетінін хабарлайды.

жиналыс күн тәртібінде қаралатын 
мәселелер:

•	 арыздарына сәйкес жер үлескерлерінің 
жерлерін өз иелеріне беру.

•	 Арызына сәйкес «А.Тоқмағанбетов 
Жер» ЖШС директорын қызметінен босату

•	 «А.Тоқмағанбетов Жер» ЖШС-ін жаңа 
директор сайлау

жиналыстың өтетін орны: 
А.Тоқмағанбетов ауылы, Ауылдық мәдениет үйі

хабарландыру беруші: «А.Тоқмағанбетов 
Жер» ЖШС-нің атқарушы органы

Б.жАҚЫП
«А.Тоқмағанбетов жер» жшС-і директоры



қмешіт     қшамыА А 3
бет

16.1.2025 жыл

Аймақ басшысы Нұрлыбек Нәлібаевтың қатысуымен 
өткен облыстық мәслихаттың XІX сессиясының күн 
тәртібінде «Қызылорда облысының Құрметті азаматы» 
атағын беру, ономастика комиссиясының дербес құрамын 
бекіту туралы мәселелер талқыланды. Сессияға Парламент 
Сенаты мен Мәжілісінің депутаттары Наурызбай 
Байқадамов, Руслан Рүстемов, Мархабат Жайымбетов, 
Мұрат Ергешбаев, Мұрат Әбенов қатысты.

Облыс әкімі 2025-ші жыл халқымыз, аймағымыз үшін 
берекелі жыл болуына тілектестік білдірді.

– «Өздеріңізге белгілі, жыл сайын Сыр елінің әлеу меттік-
экономикалық, мәдени-рухани дамуына үлес қосқан лайықты 
азаматтарымызды «Қызылорда облы сының құрметті азаматы» 
атағына ұсынып, өздеріңізбен келісеміз. Аталған тұлғалардың 
барлығы өздеріңізге таныс. «Қызылорда облысының Құр-
метті азаматы» ата ғына лайық деп есептейміз. Барлығы да 
мол тәжіри бесімен, біліктілігімен Тәуелсіз Қазақстанның 

өсіп-өркендеуіне, өңірдің дамуына ерекше үлес қосқан, еңбек 
сіңірген. Ұсынылған кандидаттарды қолдағандарыңызға 
алғысымды білдіремін», – деді Н.Нәлібаев.

Қызылорда облыстық мәслихатының 2012 жылғы 6 жел-
тоқсандағы № 63 шешімімен «Облыстың, (қаланың, аудан-
ның) Құрметті азаматы» атағын беру қағидасы бекітілген. 
Аталған қағидаға сәйкес облыстың әлеуметтiк-экономикалық, 
ғылыми-мәдени, қоғамдық өмiрдiң басқа да салаларының 
дамуына, қайырымдылық жасау қызметiнде, азаматтарды 
қазақстандық патриотизм рухында тәрбие леуде, бейбiтшiлiк 
пен достықты, ұлтаралық келiсiм мен татулықты нығайтуға 
қомақты үлес қосқан азаматтарға «Қызылорда облысының 
Құрметті азаматы» атағы облыс әкімінің ұсынысымен, 
облыстық мәслихаттың шешімімен беріледі.

Бүгінде осындай азаматтарды ардақтап, құрмет көрсету 
дәстүрге айналды. Осы уақытқа дейін 70 адам «Қызылорда 
облысының құрметті азаматы» атағына ие болған.

Мәслихат сессиясында қоғамдық даму басқармасының 
басшысы Р.Каюпов облыстық ономастика комиссиясының 
дербес құрамын бекіту туралы хабарлама жасады. Мәдениет 
және ақпарат министрінің бұйрығымен «Облыстық 
ономастика комиссиялары және республикалық маңызы 
бар қалалардың, астананың ономастика комиссиялары 
туралы үлгілік ережеге» сәйкес «Облыстық ономастика 
комиссиясының кейбір мәселелері туралы» Қызылорда 
облысы әкімдігінің қаулысына өзгерістер енгізілді. 
Сонымен қатар, комиссия құрамы жаңа редакцияда 
жазылып, оны бекіту ұсынылды.

Сессияда Парламент мінберінде еліміздің өзекті 
мәселелерін көтеріп, аймақтың әлеуметтік-экономикалық 
дамуына, халықтың әл-ауқатын арттыруға аянбай 
еңбек етіп жүрген Парламент Сенаты мен Мәжілісінің 
депутаттары «Қызылорда облысының дамуына қосқан 
үлесі үшін» медалімен марапатталды.

Облыс әкімі Нұрлыбек Нәлібаев 
қала аумағындағы құрылыс нысан-
дарын аралады. 2023 жылы Индус-
трияландыру кар  та сына енгізілген 
нан-тоқаш, кон ди  тер лік және мака-

рон өнімдерін өн діру кешенінің құры-
лысы аяқталып, пай да лануға беріл-
генде кондитерлік цехта нан-тоқаш 
өнімдерінің 100-ден астам түрі, жылына 
1008 тонна кон ди тер лік өнім, 1152 

макарон түрі өнді ріледі. Кешенде 
тәулігіне 25 тонна ұн, 20 тонна 
өсімдік майын өндеуге мүмкіндік 
болады. Жоба бастамашысы 

«Қызылорда Нан» серіктестігі, 3,8 
млрд. теңгеге аумағы 6166 шаршы метр 
нысан салынуда.

Бұдан бөлек жолаушы вагондарын 
жөндеу және техникалық қызмет көрсету 
саласындағы «Цифрлық депо» кешені 
жобасы да жұмысымен танысты. Бұл 
жоба да Индустрияландыру картасына 
енгізіліп, құрылыс толығымен аяқталған. 
Ресейден 54 жабдық жеткізіліп, жақын 
күндері пайдалануға беріледі. Облыс 
әкімі Н.Нәлібаев облыс орталығындағы 
осы құрылыс нысандарын аралап 
шыққан аймақ басшысы кешендер ұзақ 
уақыт қызмет етуі, халыққа пайдалы, 
өнімдері сұранысқа сай болуы үшін 
сәулетті, сапалы етіп салу керектігін 
ескертті.

Биылға 286,8 млрд.теңгеге баға-
ланған 24 жоба жоспарланған. Түркия-
лық «Акса Энерджи» компаниясының 
қуаттылығы 240 мегаваттық жаңа 
жылу орталығының құрылысы қар-
қынды жүруде. Орталық екінші жарты-
жылдықта іске қосылады. 

Сондай-ақ, жыл соңына дейін 
жылдық қуаттылығы 720 мың шаршы 
метр болатын айна өндірісі, түйе 
сүтінен құрғақ ұнтақ жасайтын, 
жылына 90 млн.дана керамикалық 
кірпіш шығаратын өндірістер, 
жолаушылар вагондарын жөңдеу және 
техникалық қызмет көрсету кешені ел 
игілігіне айналады. Қуаттылығы 141,2 
МВтболатын 4 күн және 1 жел-электр 
станциясы да биыл пайдалануға 
беріледі.

МЕРЕйТОйЛАРЫМЕн 
ҚұТТЫҚТАДЫ

Қызылорда облысындағы Н.Бекежанов атындағы өнер ордасындағы 
жарты ғасырға жуық қызметімен қоғам құрметіне кенелген Қазақстанның 
еңбек сіңірген қайраткері, «Құрмет» орденінің, «Ерен еңбегі үшін», «Еңбек 
ардагері» медальдарының иегері, Қызылорда облысының Құрметті азаматы 
Хұсейін Жүсіпұлы Әмір-Темір мерейлі 85 жасқа, «Халықаралық «Қазақ тілі» 
қоғамы» қоғамдық бірлестігі Қызылорда облыстық филиалының төрағасы және 
республикалық «Тіл сақшысы» ақпараттық-танымдық газетінің бас редакторы, 
мемлекеттік тілдің жанашыры, Қармақшы ауданы мен Қызылорда қаласының 
Құрметті азаматы, «Парасат» орденінің иегері Сәдуақас Аңсат 80 жасқа және 
Қызылорда қаласының Құрметті азаматы, Қазақстанның еңбек сіңірген қайраткері 
Мұхит Әбдікәрімов мерейлі 70 жасқа толды. Осыған орай облыс әкімі Нұрлыбек 
Нәлібаев еңбек ардагерлері Хұсейін Әмір-Темір, Сәдуақас Аңсат және Мұхит 
Әбдікәрімовті қабылдап, оларды мерейтойларымен құттықтады.

– «Мемлекет басшысы Қасым-Жомарт Кемелұлы Ұлттық құрылтайда: «Адал 
еңбек етіп, адал табыс тапқан адам жетістікке жетеді, құрметке ие болады. Нағыз 
еңбек адамы бұл – істің адамы, яғни әр ісіне, әр қадамына жауапкершілікпен 
қарайтын адал азамат. Әділетті Қазақстан және Адал азамат ұғымдары ел тірегі 
болатын егіз құндылық ретінде әрдайым қатар тұруға тиіс», – деген болатын.

Біз, елдік істе адал қызмет атқарып, саналы ғұмырын аймағымыздың әлеуметтік-
экономикалық, мәдени-рухани дамуына арнаған, елдің қошеметіне бөленген 
азаматтарды ардақтап, лайықты құрмет көрсетуді дәстүрге айналдырдық.

Құрметті ел ағалары, мерейтойларыңыз құтты болсын! Сыр жұртшылығы сіз-
дердің қазақ театр өнерінің өркендеуіне, ана тіліміздің жаңғыруына қосқан елеулі 
еңбектеріңізді құрметтейді. Абыздық асқақ мерейге, кемеңгерлік кезеңге жетіп, ел 
ағасы ретінде халықты бірлікке шақырып, туған елдің тұғырын нықтауға бағыт-
талған өрелі істеріңіз кейінгі ұрпаққа әрдайым өнеге болып қала береді – деді 
аймақ басшысы. 

Жиында мерейтой иелеріне Қызылорда облысының Құрмет грамотасы 
табысталып, халқымыздың игі дәстүріне сай сый-сияпат көрсетілді.

Халықаралық «Қазақ тілі» қоғамының президенті, Ұлттық құрылтайдың мүшесі 
Рауан Кенжеханұлы Сәдуақас Аңсатты Ахмет Байтұрсынұлы атындағы төсбелгімен 
марапаттады.

Парламент Сенатының депутаты Наурызбай Байқадамов, Ұлттық Ғылым 
Академиясының академигі, профессор, Қызылорда облысының Құрметті 
азаматы, Бақберген Досмамбетов, облыстық ардагерлер кеңесінің төрағасы Серік 
Дүйсенбаев, облыстық қоғамдық кеңес төрағасы Әріп Хожбанов, Қазақстанның 
еңбек сіңірген қайраткері, Қызылорда облысының Құрметті азаматы, Қазақ ұлттық 
өнер университетінің профессоры Алмасбек Алматов, Жаңақорған, Шиелі, 
Сырдария аудандары мен Қызылорда қаласының Құрметті азаматы Ибрагим 
Әбибуллаев құттықтау лебіздерін жеткізді.

еламаноВтың 75 жасы
Облыс әкімі Нұрлыбек Нәлібаев ұзақ жыл мемлекеттік қызметте абыройлы еңбек еткен 

мемлекет және қоғам қайраткері, «Құрмет», «Парасат» ордендерінің иегері, Парламент 
Сенаты жанындағы Сенаторлар кеңесінің мүшесі Еламанов Бекмырза Қайыпұлын 75 жасқа 
толған мерейтойымен құттықтады.

Іс-шараға Сыр еліне арнайы келген 
Бек мырза Еламановтың замандас 
достары, зиялы қауым өкілдері мен 
еңбек ардагерлері қатысты.

Аймақ басшысы мерейтой иесіне 
ізгі тілегін жеткізді.

- «Саналы ғұмырын халықтық 
іске ар нап, елдің мұң-мұқтажын 
жанымен түсі ніп, еңбегімен төрге 
озған ағамыздың бүгін гі мерейтойына 
ел ағалары, ардақты азамат тары мыз 
есті естеліктер мен жарқын сәттерді 
жет кізу үшін жиналды. бабаларымыз 
«Арлы адам ның орны - төр» деп, 
адалдық пен еңбек ке бас игендерге 
қашанда лайықты құрмет көрсеткен. 

Сіз Сыр елінің қарышты қадам 
басуына қомақты үлес қосып, қиын 
кезеңде елдің жүгін бірге арқалап, 
игілікті істердің баста  машысы 
болып құрметті қайраткер атандыңыз. Қиын да өтпелі кезеңде көпшілікті байыпты 
әрекеттерге бастап, елді ортақ мүддеге ұйыстыра білген табанды қасиетіңіз сізді 
қабырғалы қайраткер етті.

Сыр халқы еліміз жоспарлы эконо микадан нарықтық экономикаға ауысқан 
күрделі кезең де облыстың бірнеше ауданын басқарып, күр меулі мәселелерді орнықты 
шешудегі қажырлы еңбегіңізді ерекше бағалайды. Әсі ресе, ауыл шаруашылығы 
басқармасын басқарып, облыс әкімінің орынбасары қызметін атқарған уақытыңызда 
аграрлық саланың жандануына елеулі еңбек сіңірдіңіз. Ауыл тіршілігінің тамырына 
нәр беріп, туған жердің тұғырлы болуына еткен еңбегіңізді Қармақшы, Жаңақорған 
жұрты айрықша құрмет тұтады.

Сенат депутаты болған тұста халықтың әл-ауқатын жақсартуға бағытталған 
бастамалар көтеріп, олардың заңнамалық негізделуіне елеулі үлес қостыңыз. Қазақ 
халқының дәстүрінде өзіңіздей елге тілеулес, ұлтқа жанашыр жоталы ақсақалын 
ардақ тұтып, құрмет төріне оздырған. Сізді жерлестеріміздің, өзімнің атымнан 
мерейлі жасыңызбен шын жүректен құттықтаймын!

Ақыл-парасат, даналық пен даралық секілді төл өнегеңіз ұрпаққа нұр, ұлтқа 
ұлағат бола бергей», – деді Н.Нәлібаев.

Жиында мерейтой иесіне ұзақ жылғы қажырлы еңбегі және елдің өркендеуіне, 
қоғамның жаңғыруына, аймақтың әлеуметтік-экономикалық дамуына қосқан елеулі үлесі 
үшін «Қызылорда облысының Құрметті азаматы» атағы беріліп, “Құрмет”грамотасы 
табысталды және халқымыздың игі дәстүріне сай сый-сияпат жасалды.

Сонымен қатар мемлекет және қоғам қайраткерлері Жамбыл облысының әкімі, 
Қазақстанның Республикасының Өзбекстан Республикасындағы төтенше және өкілетті 
елшісі лауазымды қызметтерін атқарған, «Құрмет», «Парасат» ордендерінің иегері Бөрібай 
Жексенбин, Парламент Сенатының VII шақырылым депутаты, Алматы облысының әкімі 
лауазымын атқарған, ауыл шаруашылығы саласының белді маманы, «Құрмет» орденінің 
иегері Аңсар Мұсаханов, Ақмола облысы әкімінің бірінші орынбасары болған, Қазақстан 
Республикасы Сенатының VII шақырылым депутаты, «Құрмет», «Парасат» ордендерінің 
иегері Рашид Әкімов, Ұлттық Ғылым Академиясының академигі, профессор, Қызылорда 
облысының Құрметті азаматы, «Құрмет», «Парасат» және ІІ дәрежелі «Барыс» ордендерінің 
иегері Бақберген Досмамбетов, Парламент Сенатының депутаты, Конституциялық 
заңнама, сот жүйесі және құқық қорғау органдары комитетінің мүшесі Наурызбай 
Байқадамов, облыстық ардагерлер кеңесінің төрағасы, Қызылорда облысының Құрметті 
азаматы, «Құрмет» орденінің иегері Серік Дүйсенбаев мерейтой иесін құттықтап, еңбек 
жолындағы жетістіктеріне тоқталды.

Облыс әкімі Нұрлыбек Нәлібаевтың 
қатысуымен "Саналы ұрпақ - болашақ 
кепілі" тақырыбында форум өтті. 
Алқалы отырысқа Парламент Сенаты 
мен Мәжілісінің депутаттары 
Наурызбай Байқадамов, Руслан 
Рүстемов, Мұрат Әбенов, Мархабат 
Жайымбетов, Мұрат Ергешбаев, Бас 
прокуратура өкілі Жасұлан Даулембаев, 
облыс прокуроры Ризабек Ожаров, 
құқық қорғау органдарының,жауапты 
салалардың басшылары қатысты. 
Аймақ басшысы осы бағытта 
атқарылған жұмыстарға тоқталып, 
форумға қатысушыларға сәттілік тіледі.

- «Бүгінгі форум идеологиялық мәні 
зор, пайымды пікірлерге толы қоғамдық 
көшбасшылардың ортақ алаңына 
айналады деп санаймын.

Кездесуге келген сіздердің 
тәжірибелеріңіз, ойларыңыз, 
ұсыныстарыңыз алдағы 
жоспарларымызды нақтылап, ортақ 
мақсатымызға жетуге септігін 
тигізеді. Президентіміз Қасым-
Жомарт Кемелұлы республикалық 
«Ана тілі» газетіне берген сұқбатында 
«Жастарымыз халқымыздың 
болмысына жат идеялардың жетегінде 
кетпесе, күйзеліске түспесе, нигилизмге 
бой алдырмаса екен деп тілеймін. 
Олардың белсенді, тәртіпті, білімпаз, 
еңбекқор болғанын қалаймын» деп, 
жастар арасындағы зиянды әдеттерге 
айрықша тоқталып өтті.

Бүгінде жасөспірімдер арасындағы 
құқық бұзушылықтың алдын алу - 

қоғам алдындағы басты міндеттердің 
бірі. Әсіресе, олардың құқықтық 
сауаттылығын арттыру, заңсыз іс-
әрекеттер жасаудан қорғау, заңға 
бағынушы азамат ретінде құқықтық 
тәлім– тәрбие беру - заман талабы. 
Елімізде құқық қорғау органдарының 
тиімді жұмысының нәтижесінде соңғы 
5 жылда құқық бұзушылық саны

32 пайызға азайды. Облысымызда 
да едәуір, яғни 49,7 пайызға 
төмендеген. Бұл - әлі де азайтуды қажет 
ететін маңызды көрсеткіш!

Сол себепті, біз аймақта 
тұрақтылықты сақтау және құқық 
бұзушылықты болдырмау бағытында 
барлық деңгейдегі құқық қорғау 
органдары басшыларымен бірге 
алқалы жиындар, түрлі кездесулер, 
ашық қабылдаулар өткізіп келеміз. 
Бұл өз кезегінде азаматтардың құқық 
қорғау органдарымен сенімді әрі 
сындарлы диалог орнатуына жол 
ашты. Халқымызда «Тәрбиелі адам 
– тағалы атпен тең» деген жақсы сөз 
бар. Тәртіп бар жерде өркениетті 
қоғам қалыптасатынын бүгінгі ұрпаққа 
жеткізу – біздің басты міндетіміз. 
Саналы ұрпақ тәрбиелеу – мәртебесі 
биік, маңызы зор ұлттық міндет. 
Әділетті Қазақстан құру жолындағы ізгі 
мақсат-мұратымызға бекем бірлікпен, 
тату тірлікпен, толайым жетістікпен 
жете берейік! Елдігіміз еңселі, 
Тәуелсіздігіміз тұғырлы болғай! Форум 
жұмысына сәттілік тілеймін!», -деді 
аймақ басшысы.

колледждердің 
беделі артады

Премьерминистрі Олжас 
Бектеновтің төрағалығымен 
Үкімет отырысы өтті. 
Күн тәртібінде «Жұмысшы 
мамандықтар жылын» өткізу 
шаралары мен Үкімет қаулы
ларының жобалары қаралды. 
Жиынға облыс әкімі Нұрлыбек 
Нәлібаев селекторлық режим 
арқылы қатысты.

Үкімет отырысынан кейін аймақ 
басшысының төрағалығымен аталған 
мәселелер бойынша міндеттер 
айқындалған мәжіліс өтті. Қызылорда 
қаласы, аудан әкімдері мен жауапты 
сала басшыларына тапсырмалар 
жүктелді.

– «Мемлекет басшысы Қасым-
Жомарт Кемелұлы Тоқаевтың 
Жарлығымен биыл «Жұмысшы 
мамандықтар жылы» деп жариялан-
ды. Осыған орай, облыстық іс-шара-
лар жоспары мен комиссия құрамы 
бекітілді. Жоспарды жүзеге асыру үшін 
жергілікті бюджеттен 899,9 млн. теңге 
қаралды. Бұл қаржы кол ледждерді 
күрделі жөндеуге, мате риалдық-
техникалық базаларын жабдықтауға, 
мектептерде кәсіби бағдар беру 
кабинеттерін ашуға, «Кәсіби бағдар 
беру педагогі» штат бірлігін енгізуге 
және жұмысшы ма мандықтарын 
дәріптейтін түрлі шараларды жүзеге 
асыруға бағытталады.

Колледждерге кәсіпорындардан 
өндіріс шеберлерін тартуды, 
шетелдіктерді жергілікті кадрлармен 
алмастыруды ұйымдастырыңыздар. 
Бөлінген қаражат мақсатты әрі тиімді 
жұмсалуы керек.

Ірі кәсіпорындардың, орта бизнес 
өкілдерінің қатысуымен тоқсан сайын 
бос жұмыс орындары жәрмеңкелерін 
өткізуді тапсырамын. Жұмысшы және 
орта буын мамандықтары бойынша 
білім алуға ниетті 9-сыныпты 
бітірушілерді 100 пайыз тегін кәсіптік 
біліммен қамту үшін 5 308 орын 
мемлекеттік тапсырыс бөлуге құжат 
әзірлеңіздер. Колледждерді үздік 
бітіруші 100 студентке тұрақты 
жұмысқа орналасуға жолдама беру 
үшін өңірдің ірі кәсіпорындарымен 
арнайы келісімді үйлестіріңіздер.

Қоғамда еңбек адамына деген 
құрметті дәріптеу, жұмысшы 
мамандықтарын насихаттау, беделін 
көтеру, жастардың қызығушылығын 
арттыру бағытында Мемлекет 
басшысының, Үкіметтің берген барлық 
тапсырмалары толық орындалуы 
қажет», – деді Н.Нәлібаев.

Өңірде 28 колледж 97 мамандық, 
158 біліктілік бойынша еңбек 
нарығына қажетті кадрлар, оның 
ішінде, 19 колледжде 45 мамандық, 
49 біліктілік бойынша жұмысшы 
кадрлар даярлануда.

Бүгінде жобалық кеңсе, аймақтық 
штаб құру, «Адал еңбек – Адал 
табыс» тақырыбында «Жұмысшы 
мамандықтар жылының» салтанатты 
ашылуын ұйымдастыру бойынша 
тиісті жұмыстар жүргізілуде.

Басты мақсат – техникалық 
және кәсіптік білім беру саласын 
трансформациялау, колледждерді 
салаландыру, дуальды оқыту, 
модуль дік білім беру, халықаралық 
стандарттарға сай, еңбек нарығына 
қажетті, сұранысқа ие жұмысшы 
мамандар даярлау. Бұл аймақтағы 
кәсіптік білім беру деңгейін 
арттырады.

ӨнДІРІС ӨРКЕнДЕйДІ...

“ҚЫЗЫЛОРДА ОБЛЫСЫнЫң ҚұРМЕТТІ АЗАМАТЫ” 
АТАҒЫнА КІМДЕР ЛАйЫҚТЫ?

«САНАЛЫ ҰРПАҚ - 
БОЛАШАҚ КЕПІЛІ»

КӨЛІК МИнИСТРЛІГІ:
Автомобиль жолдары. 2030 жылға дейін 

елімізде көлік инфрақұрылымын жақсарту 
бойынша ауқымды жоба жүзеге асырылады. 
Жаңа автожолдардың жалпы ұзындығы 4,7 мың 
шақырым, оның 3,7 мың шақырымы – І санаттағы 
жолдар.

2025 жылы келесі ауқымды жобалар жүзеге 
асырылады:

•	 Қызылорда – Жезқазған (208 км)
•	 Ақтөбе – Ұлғайсын (234 км)
•	 Қарағанды – Жезқазған (572 км)
•	 Сарыағаш қаласы айналма жолы (102 км)
•	 Қызылорда қаласы айналма жолы (20 км)
•	 Қызылорда – Сексеуіл (470 км)
•	 Атырау – Доссор (86 км)
•	 Рудный қаласы айналма жолы (16,9 км)
•	 Жаңаөзен – Кендірлі (156 км)
•	 Петропавл қаласы айналма жолы (8 км)
•	 Түркістан қаласы айналма жолы (29,6 км)
•	 Астана – Қостанай – РФ-мен шекара (830 км)
•	 Шымкент қаласы айналма жолы (48 км)
•	 Атырау – Орал (орташа жөндеу, 516 км)
•	 Атырау – Шапай (136 км)
•	 Алматы – Талғар – Бәйдібек би (68 км)
•	 Алматы – Үшқоңыр (48 км)
•	 Бейнеу – Сексеуіл (736 км)
•	 Жайық өзені арқылы өтетін көпір (6,5 км)
Бұл жобаларды іске асыруға жалпы көлемі 

9 трлн-нан астам теңге  инвестиция көзделген. 
Қазір инвесторлар тарту жұмыстары белсенді 
жүргізіліп жатыр.

 
Темір жол және су көлігі. Темір жол көлігі 

саласында да бірқатар ауқымды модернизация 
жоспарланған. 2025 жылы 225 жаңа вагон сатып 
алынады.

«Достық – Мойынты» жобасы бойынша темір 
жол құрылысы аяқталады, бұл өткізу қабілетін 5 
есеге арттырып, тәулігіне 12-60 пойыз жұбының 
үздіксіз қозғалысын қамтамасыз етеді. Сонымен 
қатар «Алматы айналма жолы» жобасы жүзеге 
асырылады.

Сондай-ақ «Достық – Бескөл» және 
«Мойынты – Балқаш» учаскелерінде қозғалыс 
ашу жоспарланған. Бұл шешім көрсетілген 
учаскелердегі пойыз қозғалысын жақсартуға 
және жүк тасымалы мәселелерін шешуге 
көмектеседі.

Теңіз көлігі және Ақтау порты. Теңіз 
көлігін дамыту мақсатында Ақтау портында 
контейнерлік хаб салу жұмыстары басталды, 
бұл порттың өткізу қабілетін жылына 240 мың 
ЖФЭ-ге дейін арттырады. Бұл Қазақстанның 
халықаралық логистикадағы орнын нығайтып, 
Әзербайжан, Грузия және Түркия арқылы 
өтетін Транскаспий бағытындағы контейнерлер 
тасымалы көлемін ұлғайтуға, сондай-ақ 
Қытайдан Еуропаға жеткізілетін транзиттік 
жүктердің бір бөлігін қайта бағыттауға мүмкіндік 
береді.

Сонымен қатар портта тереңдету жұмыстарын 
жүргізу жоспарланған. Бұл оның терминалдық 
қуаты мен контейнерлерді тасымалдаудың 
тиімділігін арттырады.

ҚАРжЫ МИнИСТРЛІГІ:
Елімізде 9 автокөлік өткізу пункті 

жаңғыртылуда. Қазақстанда автокөлік өткізу 
пунктерін толыққанды жаңғырту жалғасуда. 
Бүгінгі таңда жаңарту Қытай, Өзбекстан және 
Түрікменстан шекарасындағы 9 бақылау-өткізу 
пунктіне қатысты.

Жоспарланған жұмыстар шеңберінде өткізу 
мүмкіндігін тәулігіне 6 ретке дейін, орта есеп-
пен 170-тен 960 көлікке дейін арттыру сондай-
ақ шекарадан өту уақытын 30 минутқа дейін 
қысқарту күтіліп отыр. Биыл 9 бақылау-өткізу 
пунктін жаңғырту жұмыстарын аяқтау жоспар-
ланып отыр.

Сонымен қатар Еуразия экономикалық 
одақ тың сыртқы шекарасы бойынша барлық 
10 автомобильдік шекара бекетінде автомат-
тандырылған электронды кезек жүйесі енгізілді. 
Оны «Qoldau.kz» платформасында және 
«CargoRuqsat» мобилді қосымшасы арқылы 
пайдалануға болады.

Жүйені енгізу республикалық маңызы бар 
жолдар бойында автокөліктердің жиналып 

қалуын болдырмауға мүмкіндік берді және 
тасымалдау процесінің ашықтығын қамтамасыз 
етті.

МЕМЛЕКЕТТІК САТЫП 
АЛУДАҒЫ нЕГІЗГІ ӨЗГЕРІСТЕР 

Президент тапсырмасы бойынша мем-
лекеттік сатып алу жүйесін жетілдіру шең-
берінде елімізде 2025 жылдың 1 қаңтарынан 
бастап қолданысқа енгізілген «Мемлекеттік 
сатып алу туралы» жаңа Заң әзірленді. Құжат 
тендер өткізу рәсімдерін оңтайландыруға, 
сатып алынатын тауарлардың, жұмыстардың, 
көрсетілетін қызметтердің сапасын арттыруға, 
сондай-ақ отандық өндірушілерді қолдауға 
бағытталған. Атап айтқанда, өзгерістер 
келесілерге әсер етті:

•	 конкурс өткізу мерзімі қысқартылды 
(конкурстық құжаттаманы талқылау 5 жұмыс 
күнінен 2 жұмыс күніне дейін; өтінімдерді 
қабылдау 15 жұмыс күнінен 5 жұмыс күніне дейін; 
өтінімдерді қарау және қорытындылау 10 жұмыс 
күнінен 3 жұмыс күніне дейін);

•	 құрылысқа байланысты жұмыс бойынша 
қоғамдық мониторинг енгізілуде. Жұмысты 
орындау кестелерін, шарттардың орындалуы 
туралы есептерді жалпыға қолжетімді ету, 
шарттардың орындалуын бақылауға жұрт-
шылықты тарту жоспарлануда;

•	 сатып алу нәтижелеріне шағымданудың 
жаңа тәртібі іске асырылуда. Сатып алуды 
жедел жүргізу және рәсімдердің кешіктірілуін 
болдырмау мақсатында шағымдарды сатып 
алуды ұйымдастырушының өзі қарайтын 
болады.

•	 аз мөлшердегі сатып алулар бойынша 
100 АЕК-ке дейінгі тауарларды, 500 АЕК-ке 
дейінгі жұмыстар мен қызметтерді бір көзден 
алу құқығы енгізілді. Ауылдық әкімдіктер үшін бір 
көзден сатып алудың шекті мөлшері 3 000 АЕК-
тен 4 000 АЕК-ке дейін ұлғайтылды.

•	 шағын және орта кәсіпкерлік субъек-
тілерін қолдау мақсатында осы санаттағы 
субъектілерден құны 50 000 АЕК-тен аспайтын 
тауарларды, жұмыстар мен көрсетілетін қыз -
меттерді сатып алудың басым құқығы бел-
гіленді;

•	 ішкі нарықты қолдау мақсатында ұлттық 
режимнен алып тастауды белгілеу арқылы 
веб-порталда отандық өндіріс тауарларын 
басымдықпен алу бойынша жұмыс жалғасады;

•	 бәсекелестікті дамыту және бизнесті 
қорғау мақсатында мемлекеттік мекемелер 
және квазимемлекеттік сектор субъектілері 
саналатын өнім берушілердің өтінімдерін 
жеке кәсіпкерлік субъектілері саналатын 
өнім берушілерден кемінде екі өтінім болған 
жағдайда веб-портал автоматты түрде 
қабылдамайды;

•	 бағалық емес критерийлерді дамыту 
және жергілікті жеткізушілерді қолдау мақ-
сатында аумақтық белгі (1%-дан 2%-ға дейін) 
және теріс мәндер (0.1%-дан 0.2%-ға дейін) 
түріндегі шартты жеңілдіктерді есептеу 
өзгертілді.

ЭнЕРГЕТИКА МИнИСТРЛІГІ:
жұмысшы мамандықтары жылын өткізу 

шеңберінде жұмыстар жүргізілуде.
Бүгінгі таңда республиканың отын-энер-

гетикалық кешені саналатын 1671 кәсіпорында 
303 мыңнан астам түрлі кәсіп қызметкерлері 
жұмыс істейді.

2030 жылға дейін ОЭК салаларында 
құрылыс кезеңінде де, тұрақты жұмыс 
орындарында да 83 мыңнан астам сапалы 
жұмыс орындарын аша отырып, 99 жобаны іске 
асыру жоспарлануда.

Мұнай-газ саласындағы жобаларды іске 
асыру мұнай-газ саласының да, аралас 
салалардың да техникалық мамандықтары үшін 
шамамен 22 мың жұмыс орнын ашуға мүмкіндік 
береді.

Мұнай-газ химиясына 6 ірі жобаға 21 мыңнан 
астам қызметкер тартылатын болады, оның 
ішінде 18 мыңы уақытша және 3 мыңнан астамы 
тұрақты жұмыс.

Электр энергетикасында 72 жобада, оның 
ішінде 32 жаңартылатын энергетика жобасында 
41 мыңнан астам жұмыс орны, уақытша 35 

мыңнан астам және тұрақты 6 мыңға жуық жұмыс 
орны ашылады.

Атом электр стансасын салу жобасы 
бойынша 2030 жылға қарай 5 мыңға жуық 
адам, ал 2032 жылы құрылыстың шарықтау 
кезеңінде 10 мыңға жуық адам жұмыс 
орындарымен қамтамасыз етілетін болады. 
Пайдалану кезеңінде жоба кемінде 2 мың 
адамды жұмыс орындарымен қамтамасыз 
етеді. жаңа жобалардан басқа, жұмыс 
істеп тұрған ОЭК кәсіпорындарында 2025-
2029 жылдар кезеңінде кадрларға жалпы 
қажеттілік қосымша 16 мыңға жуық жұмыс 
орнын құрайды.

Энергетика үшін кадр даярлауды 40 жоғары 
оқу орны мен 215 колледж жүзеге асырады, 
онда электр энергетикасы, жылу энергетикасы, 
жаңартылатын энергия саласындағы 7 мамандық 
бойынша 19 мыңға жуық студент оқиды.

Электр генерациясының жаңа нысандарының 
құрылысын, тұтынудың белсенді өсуін және 
экономиканың дамуын ескере отырып, 2030 
жылға дейін сұранысқа ие мамандықтардың тек 
энергетикаға деген қажеттілігі 20 мыңнан асады 
деп болжам жасалуда.

АЭС құрылысын қолдау мақсатында отандық 
колледждер базасында АЭС үшін персонал 
даярлау үшін мамандандырылған мамандықтар 
ашылатын болады.

Жұмыс Оқу-ағарту министрлігінің 2025 
жылға арналған салалық жоспары шеңберінде 
жалғасатын болады, ол жұмысшы кәсіптердің 
рөлі мен беделін арттыру жөніндегі негізгі іс-
шараларды көздейді, оның ішінде: 

•	 «Үздік маман» кәсіби шеберлік кон-
курстарын, World Skills KMG Ұлттық чемпионатын 
өткізу, сондай-ақ «Еңбек жолы» республикалық 
конкурсына қатысу;

•	 кәсіби мерекелерді атап өту Мұнай 
және газ өнеркәсібі қызметкерлерінің күні, 
Энергетиктер күні, Атом саласы қызметкерлерінің 
күні, Бұрғылаушылар күні;

•	 ОЭК салалық кәсіподақтарының жұ-
мысын жандандыру, қызметкерлердің біліктілігін 
арттыру мәселелері бойынша салалық 
келісімдерді өзектендіру, еңбек жағдайларын 
жақсарту;

•	 2025 жылдан бастап энергия өндіруші 
кәсіпорындарда өндірістік персоналдың жала-
қысын жыл сайын 15%-ға ұлғайту жоспарлануда.

ДЕнСАУЛЫҚ САҚТАУ МИнИСТРЛІГІ:
«Бір күндік клиника» жобасы. «Бір 

күндік клиника» жобасы пилоттық режимде 
жүзеге асырылған өңірлердің тәжірибесі бүкіл 
Қазақстанға таратылады. Оны іске асыру жүкті 
әйелдерді пренатальды диагностикалаудың 
инновациялық әдістерінің қолжетімділігін 
қамтамасыз етуге және денсаулығында туа 
бітті кінәраты мен хромосомалық патологиясы 
бар бала туу қаупін дер кезінде анықтауға 
мүмкіндік берді. Бір күн ішінде «бір терезе» 
қағидаты бойынша пренатальды диагностика 
және тексеру нәтижелерін алу қызметтері мен 
әдістерінің жоғары сапасы жүзеге асырылды. 
Бүгінге дейін бұл мүмкіндікті 35 мыңнан астам 
әйел пайдаланған. 

Сонымен қатар Қазақстанда алғаш рет 
«Ұрық медицинасы» жобасы іске асырылды. 
Бұл – отандық денсаулық сақтау жүйесіндегі 
жаңа бағыт. Ол аз инвазивті процедуралар 
арқылы ұрықтың ерте патологиялық 
жағдайларын емдеуге және түзетуге мүмкіндік 
береді. Бүгінгі таңда 20 жатырішілік ота 
жасалды. Аталған жоба 2025 жылдың 1 қаң-
тарынан бастап бүкіл республика бойынша 
жүзеге асырылады.

Санитарлық кітапшалар мен медициналық 
анықтамалар цифрлық форматқа көшеді. 
Биылдан бастап жеке медициналық кітапшалар 
беру, есепке алу және жүргізу электронды 
форматқа көшіріледі. Аталған тетікті енгізу 
азаматтарға құжатты бірден бірнеше ұйымға 
ұсынуға мүмкіндік береді, бұл олардың уақыты 
мен қаражатын үнемдейді. Бүгінде 1,6 млн-ға 
жуық қазақстандықтың санитарлық кітапшасы 
бар.

Өзгерістер басқа медициналық құжаттардың 
берілуіне де әсер етті. Сондай-ақ азаматтарға 
ыңғайлы болу үшін қағаз түрінен электронды 
форматқа көшіру жоспарланып отыр:

- Еңбекке жарамсыздық парағы;
- 075/у «Медициналық анықтама»;
- 026/у «ДКК қорытындысы»;
- 073/у «ТҚ басқаруға рұқсат беру туралы 

анықтама»;
- 069/у «Санаторий-курорттық карта»;
- 052-2/у «Бала денсаулығы паспорты»
- 076/у «Қаруға рұқсат алу»;
- 038/у «Еңбекке уақытша жарамсыздық 

туралы анықтама». 
Қазіргі уақытта бұл мақсатқа жету үшін 

ақпараттық жүйелерді интеграциялау 
жұмыстары жүргізілуде. Құжаттар үшінші қолға 
азаматтардың келісімімен ғана «еDensaulyq» 
бөлімінде медициналық деректерге қол жеткізу 
мүмкіндігі бар «eGov mobile» қосымшасы арқылы 
беріледі.

Сонымен қатар балаға екпе салуға рұқсат 
беру немесе бас тарту да электронды түрде 
тіркеледі. Егер екпе салынған пациент 
вакцинадан кейінгі асқынуларға шағымданған 
жағдайда ғана әрекет алгоритмі өзгереді. 
Медицина тілінде мұны иммунизациядан 
кейінгі жағымсыз әсерлер деп атайды. Дәрігер 
дереу көмек көрсетуге, электронды хабарлама 
ресімдеп, оны мемлекеттік органдарға тапсыруға 
міндетті болады.

Реформалар мен жаңа өзгерістер

2025 – жұмысшы мамандықтары жылы

жақсы істердің 
жақтасы...

Тауды бұзып, тасты жарып,
Тамшылаған ащы тер.

Ол қайратты, ол қажырлы,
Қайтпас қайсар жұмыскер.

А. Тоқмағамбетов.
Асқар ақын айтқандай, ақиқатында жұмысшы 

қауым қайтпас қайсар да, аса бейнеткер, әрі 
еңбекққор жандар екені ежелден белгілі. 

Елімізде жұмысшы мамандықтарының 
беделін онан әрі арттыру мен техникалық және 
кәсіптік білім беру жүйесінің жаңғыруын жүзеге 
асыру мақсатында Қазақстан Республикасы 
Президентінің «Жұмысшы мамандықтарының 
жылын жариялау туралы» 2024 жылы 25 
желтоқсанда №744 санды Қаулысы қабылданды.

Сонымен биыл жылан жылы – жұмысшылар 
жылы болып жарияланды. Расында, жұмысшы 
мамандығы ең қадірлі де қастерлі, құрметті 
мамандық екені баршаға мәлім. Бүгінде бүкіл 
барлық тірлік пен тіршілік көздері соларға келіп 
тіреліп, күн райының аптап ыстығы мен суығына 
қарамастан олар өз міндеттерін адал, таза, әрі 
сапалы түрде атқарып келеді. Бұл атадан балаға 
жалғасып келе жатқан ең жақсы үрдіс екенін 
айтуымыз керек. Бұны болашақ ұрпақ білуі тиіс. 
Осындай орайы келген сәтте: 

Жалғастырып үрдісті, -
Жол салушы, құрылысшы,
Тазалықшы күн-түні,
Тындыруда түрлі істі...

Көктем кезде күрішші,
Егуді бастар күрішті...
Күзде жинап қамбаға,
Құяды мол ырысты...

Малшы, шопан, бақташы,
Егінші, сушы, бақшашы,
Бұлардың бәрі әр кезде,
Жақсы істердің жақтасы...

Келелі іс көп көрікті,
Қоғамдық түрлі көлікті,
Ерте тұрып, кеш жатып,
Басқаруда бөрікті... дегім келеді.

Иә, аспазшы, тігінші, слесарь-сантехник, 
монтёр, мұнайшы, дәрігер, мұғалім, технолог, 
энергетик, құтқарушы, сақшы, сатушы тағы 
басқа түрлі мамандық иелерінің бәрі де айрықша 
атауға лайық. Еңбек адамдарының еңсесі 
әрдайым биік, жұмыстары жемісті болғай!

Қазыбек ӘшІРБЕКұЛЫ

АУҚЫМДЫ  ЖОБАЛАР  ЖАҢАЛЫҒЫ

ҚАЗАҚСТАнДЫҚТАР ТУУ ТУРАЛЫ 
КУӘЛІКТІ хҚКО-ға БАРМАй-АҚ

АЛА АЛАДЫ
•	 Әділет министрлігі 2025 жылы цифрлық даму, 

инновациялар және аэроғарыш өнеркәсібі министрлігімен 
бірлесіп «Kaspi Bank» АҚ постаматтары арқылы азаматтарға 
туу туралы куәлікті жеткізу бойынша пилоттық жобаны іске 
қосуды жоспарлап отыр. Бұл хҚКО-ға бармай-ақ туу туралы 
куәлік алуға мүмкіндік береді.

•	 Атап айтқанда, АХАТ органдары берген электронды 
құжаттар бойынша – туу, қайтыс болу, неке қию және 
некені бұзу туралы куәліктер мен анықтамалар бойынша 
электрондық апостильді қолдануды дамыту жоспарлануда. 
Жаңа өзгерістер азаматтарға аталған құжаттарды алуға 
және оларға бір өтініш шеңберінде апостиль қоюға мүмкіндік 
береді. Бұл қызметке 2025 жылдың төртінші тоқсанында қол 
жеткізілетін болады.

•	 Сондай-ақ заң көмегін көрсету саласында Әділет 
министрлігі 2025 жылы Атқарушылық жазба жасау жөніндегі 
пилоттық жобаны іске қосуды жоспарлап отыр, ол «Бірыңғай 
нотариаттық ақпараттық жүйе» ақпараттық жүйесіне 
талаптардың даусыз екендігі және борышты тану, борышкердің 
жеке кабинеті арқылы қарсылық беру туралы растайтын 
құжаттарды салуды, сондай-ақ нотариустың борышкердің  (жеке 
немесе заңды тұлға) тіркелген жері бойынша ғана атқарушылық 
жазба жасауын көздейді.   

•	 Бұл бастамалар мемлекеттік қызметтерді цифрландыру 
деңгейін арттыруға, бюрократиялық рәсімдерді қысқартуға және 
азаматтарға қызмет көрсету сапасын жақсартуға бағытталған.

ОҚУ-АҒАРТУ МИнИСТРЛІГІ:
2025 жылы балаларды мектепке дейінгі тәрбие және 

оқытумен қамтуды 95%-ға дейін ұлғайту жоспарланып отыр.
Мектепке дейінгі ұйымдарға бармайтын балалардың 

ата-аналарына әдістемелік қолдау көрсету мақсатында, 
балалардың отбасылық жағдайда тәрбие алуы, дамуы және 
күтімі мәселелері бойынша кеңес беру пункті санын 4 245-ке 
дейін арттыру жоспарланған. Мемлекеттік 260 балабақшада 
қайта жөндеу жұмыстары жүргізіліп, құрал-жабдықтар 
жаңартылады. 500 мың бала қазақ тілін терең оқыту бойынша 
«Тілге бойлау» пилоттық жобасына қатысады. 2025 жылы 
еліміздің барлық өңірінде «Қаражатты баланың соңынан 
ілестіру» қағидаты бойынша мектепке дейінгі тәрбие және 
оқыту ұйымдарын ваучерлік қаржыландыру жүйесін енгізу 
жоспарланып отыр.

Орта білім беруде 272,8 мың оқушыға арналған орын 
енгізу; ерекше қажеттілігі бар балалардың 90%ын арнайы 
психологиялық-педагогикалық қолдау және ерте жастан түзету 
шараларымен қамту; физика, химия, биология, робототехника, 
STEM пәндері бойынша 1 мың заманауи кабинет сатып алу; 
1,3 мың ауыл мектебін қайта жаңарту жобасын іске қосу 
жоспарлануда.

Колледждерде техникалық және кәсіптік білім беру 
бағыты бойынша сұранысқа ие мамандықтарға (9-сынып 
түлектерін) 100% тегін оқытумен қамту; жұмысқа орналастыру 
міндеттемесімен мақсатты тапсырысты 10 мың орынға ұлғайту; 
жан басына шаққандағы нормативтік қаржыландыру көлемін 2 
есеге арттыру; жеке инвестиция тарту арқылы 80 колледждің 
материалдық-техникалық базасын нығайту және жабдықтау; 
колледждерде шағын 10 кәсіпорын ашу жоспарланып отыр.

Мемлекет басшысының тапсырмасын іске 
асыру мақсатында «Келешек» бірыңғай ерікті 
жинақтау жүйесі әзірленді.

Мемлекеттік қолдаудың бұл шарасы Қазақстан 
балаларына 5 жастан бастап 18 жасқа толғанға 
дейін елде және шетелде білім беру қызметтеріне, 
соның ішінде жоғары, сондай-ақ техникалық 
және кәсіптік білім беру қызметтеріне ақы төлеу 
үшін қаржы қаражатын тұрақты жинақтау 
мақсатына арналған.

«Келешек» жүйесіне қатысу үшін ата-
аналар мемлекеттік білім беру жинақтау 
жүйесінің қатысушылары болып табылатын 
екінші деңгейдегі банктерде және сақтандыру 
компанияларында шот ашуы қажет, онда ағымдағы 
күнтізбелік жылы 5 жасқа толған балаларға 60 АЕК 
(2025 жылы 235 920 теңгені құрайды) және жетім 
балалар үшін 120 АЕК (471 840 теңге) мөлшерінде 
бастапқы білім беру капиталы, 5-7% мөлшерінде 
мемлекеттік сыйлықақының жыл сайынғы төлемі 
және инвестициялық табыс есептелетін болады.

«Келешек» жүйесінің шарты – ата-аналар 
кемінде 12 АЕК мөлшерінде жыл сайынғы міндетті 
ең төменгі жарнаны төлеуі тиіс.

Шоттарды Қазақстанның депозиттерге кепілдік 
беру қоры, ал сақтандыру төлемдерінің сомасын 
Сақтандыру төлемдеріне кепілдік беру қоры 
сақтандырады.

Мемлекеттік білім беру грантын алған 
жағдайда қаражатты жоғары оқу орнынан кейінгі 
білім алуға пайдалануға болады.

Сонымен қатар жинақталған қаражатты 
тұрғын үй жағдайын жақсартуға бағыттауға 
және қажет болған жағдайда үшінші тұлғаларға 
беруге болады.

Мемлекет жОО студенттері үшін 
стипендияларды ұлғайту бойынша жоспарлы 
жұмысты жалғастыруда.

2025 жылы ЖОО және колледж студенттері 
үшін стипендия 2 есе, магистранттар мен 
докторанттар үшін 1,75 есе артады.

2025 жылғы 1 қыркүйектен бастап 
бакалавриат студенттеріне стипендия 52 
372 теңгеге дейін, ал педагогикалық және 
медициналық бағыттардағы білім алушыларға – 
84 000 теңгеге дейін, магистранттарға – 
117 098 теңгеге, докторанттарға – 262 500 
теңгеге дейін өседі.

Интернатурада оқитын студенттерге 
стипендия – 94 862 теңге, ал резидентурада – 134 
664 теңге көлемінде төленетін болады.

Емтихан сессиясын «өте жақсы» тапсырған 
жағдайда студенттердің жоғары стипендия 
алу мүмкіндігі сақталады.

Студенттердің жекелеген санаттары 
үшін стипендияға үстемеақы белгіленді. Оларға 
мыналар құқылы:

Жоғары немесе кәсіптік, орта білімнен 
кейінгі, жоғары оқу орнынан кейінгі білім 
алатын көру және есту қабілеті бұзылған 
адамдарға бакалавриат студенттеріне – 94 
651 теңге, магистранттарға – 204 921 теңге, 
докторанттарға – 459 375 теңге үстемеақы 
белгіленді.

жаралану, контузия, ауру салдарынан 
мүгедектігі бар немесе мертіккен адамдарға 
бакалавриат студенттеріне – 78 558 теңге, 
магистранттарға – 175 647 теңге, интерндерге – 
142 293 теңге үстемеақы белгіленді.

Ата-анасының қамқорлығынсыз 
қалған немесе қорғаншылықтағы 
(қамқоршылықтағы) жетім балалар 
қатарындағы адамдарға стипендия 30%-ға 
көтеріледі, яғни бакалавриат студенттеріне 
– 68 083 теңге, магистранттарға – 152 227 
теңге, интерндерге – 123 320 теңге үстемеақы 
белгіленді.

Мемлекеттік стипендиядан басқа, жоғары оқу 
орнының Ғылыми кеңесінің шешімі бойынша 104 
744 теңге мөлшерінде тағайындалатын оқуда 
ерекшеленген студенттерге, 
олимпиадалардың, шығармашылық 
конкурстардың, спорттық жарыстардың 
жеңімпаздарына арналған Президенттік 
стипендия бар.

Президенттік стипендияны 3-ші оқу жылынан 
бастап студенттер және 2-ші оқу жылынан бастап 
магистранттар ала алады. Мұндай стипендияға 
бюджеттік негізде оқитын студенттер де, ақылы 
негізде оқитындар да құқылы.

Студенттерге арналған жаңа жатақханалар 
салу

2029 жылға дейін жатақханаларда жыл 
сайын 10 мың орынды пайдалануға 
беру көзделген.

2024 жылдың қорытындысы бойынша 
елімізде 11 096 орын пайдалануға берілді.

Астана және Алматы қалаларында 
жатақханаларда орындарды уақтылы алу 
бойынша ел студенттеріне консультациялық 
қызметтер көрсететін жобалық фронт-офистер 
жұмыс істейді.

2024 жылы жатақханалар салу 
бойынша мемлекеттік тапсырыстың 
мөлшері Алматы қаласында 144 
АЕК-тен 230 АЕК-ке дейін, Астана 
қаласын қоса алғанда, елдің басқа 
өңірлерінде 122 АЕК-тен 195 АЕК-ке 
дейін ұлғайтылды.

Сондай-ақ, жатақханаға объектілерді 
реконструкциялағаны үшін өтемақы 
мөлшері 92 АЕК-тен 182 АЕК-ке 
дейін ұлғайтылды.

Құрылыс салушыға мемлекет 
тарапынан инвестициялық 
шығыстарды кезең-кезеңімен өтеуді 
және кәсіпкерлік субъектілерінің 
жатақханаларды салуға және 
реконструкциялауға кеңінен қатысуын 
қамтитын жаңа жатақханалар салу 
бойынша мемлекеттік-жекешелік 
әріптестік (МжӘ) тетігі әзірленді.

2025 жылы жетім балалар мен 
ата-анасының қамқорлығынсыз 
қалған балаларға, сондай-ақ 
кәмелетке толғанға дейін ата-
анасынан айырылған немесе 

қамқорлығынсыз қалған жастарға және 1 және 
2-топтағы мүгедек адамдарға, бала кезінен 
мүгедек адамдарға, мүгедек балаларға оқу 
кезеңінде ЖОО жатақханаларында тұрғаны 
үшін 100 050 теңге мөлшерінде өтемақы төлеу 
жалғастырылады.

2025 жылдың 1 қаңтарынан бастап айлық 
есептік көрсеткіш (АЕК) пен ең төменгі күнкөріс 
деңгейінің мөлшері өзгереді. Соған сәйкес 
зейнетақы, жәрдемақылар мен түрлі әлеуметтік 
төлемдер артты.

Жәрдемақы және өзге де әлеуметтік 
төлемдерді, айыппұл, салық және басқа да 
төлемдерді есептеу үшін айлық есептік көрсеткіш 
(АЕК) қолданылады. 2024 жылы АЕК мөлшері 3 
692 теңге болса, 2025 жылғы 1 қаңтардан бастап 
3 932 теңгені құрайды. 

Ең ТӨМЕнГІ жАЛАҚЫ МЕн Ең ТӨМЕнГІ 
КүнКӨРІС. 2025 жылы ең төменгі жалақы 
мөлшері бұрынғыдай 85 мың теңге болып қала 
береді. Базалық әлеуметтік төлемдерді есептеу 
үшін ең төменгі күнкөріс деңгейі 2025 жылға 46 
228 теңге шамасында белгіленді. 2024 жылы ең 
төменгі күнкөріс деңгейі 43 407 теңге болды.

ЗЕйнЕТАҚЫ. Мемлекеттік базалық 
зейнетақы:

ең төменгі мөлшері – 32 360 теңге (2024 жылы 
– 28 215 теңге);

ең жоғары мөлшері – 50 851 теңге (2024 жылы 
– 45 578 теңге).

Жасы бойынша зейнетақы:
ең төменгі мөлшері – 62 771 теңге (2024 жылы 

– 57 853 теңге);
зейнетақының ең жоғары сомасы – 162 195 

теңге (152 295 теңге).
Базалық және жасы бойынша зейнетақының 

ең төмен мөлшері 95 131 теңге құраса, ең жоғары 
сомасы 213 046 теңгеге тең.

2025 жылы зейнет жасы ерлер үшін де, 
әйелдер үшін де бұрынғыдай қала береді: ерлер 
– 63 жас, әйелдер – 61 жас.

БАЛА ӨМІРГЕ КЕЛГЕнДЕ БЕРІЛЕТІн жӘР-
ДЕМАҚЫ. Бала туғаннан кейін әйелдерге жұмыс 
істесе де, істемесе де біржолғы мемлекеттік 
жәрдемақы беріледі. Жөргекпұл бала кезегіне 
байланысты:

бірінші, екінші, үшінші балаға – 149 416 теңге 
(2024 жылы – 140 296 теңге);

төртінші және одан кейінгі балаларға – 247 
716 теңге (2024 жылы – 232 596 теңге).

Егіз не үшем, төртем болса, мемлекеттік 
жәрдемақы әр балаға жеке-жеке есептеледі.

Декретке шыққанға дейін жұмыс істеген 
әйелдер үшін біржолғы әлеуметтік төлем мөлшері 
соңғы 12 айдағы орташа айлық табысына 
байланысты есептеледі: орташа айлық табысты 
еңбекке жарамсыздық күндері санының тиісті 
коэффициентіне көбейтіп, кейін шыққан сомадан 
10 пайыз зейнетақы жарнасын алып тастайсыз. 
Коэффициент 4,2-ге тең. Мысалы, соңғы бір 
жылдағы табысыңыз 3 млн. теңге болса, осы 
соманы он екі айға бөлгенде орташа жалақы 
250 мың теңге шығады. Оны 4,2 коэффициентке 
көбейткенде 1 млн. 50 мың теңге болады. Осы 
сомадан 10% зейнетақы жарнасын шегергенде 
босануға байланысты біржолғы төлем 945 мың 
теңгеге тең болды. 

БІР жАРЫМ жАСҚА ДЕйІнГІ БАЛА КүТІМІ 
үшІн БЕРІЛЕТІн жӘРДЕМАҚЫ. Жұмыс 
істемейтін әйелдерге бала кезегіне қарай бiр 
жарым жасқа толғанша ай сайын төлем беріледі:

бірінші балаға – 22 649 теңге (2024 жылы – 21 
266 теңге);

екінші балаға – 26 777 теңге (2024 жылы – 25 
143 теңге);

үшінші балаға – 30 867 теңге (2024 жылы – 28 
982 теңге);

төртінші және одан кейінгі нәрестелер үшін – 
34 995 теңге (2024 жылы – 32 859 теңге).

Декретке шыққанға дейін жұмыс істеген 
аналарға бала күтімі бойынша әлеуметтік төлем 
орташа жалақысына байланысты есептеледі. 
Формуласы: соңғы 2 жыл ішіндегі жалпы 
табысты 24 айға бөліп, мемлекет бекіткен 0,4 
коэффициентіне көбейтіп, одан шыққан сомадан 
10 пайыз зейнетақы жарнасы алынады. Мысалы, 

екі жыл ішінде тапқан табыс 6 млн. теңгені 24 айға 
бөлсе орташа жалақы 250 мың теңге болады. Бұл 
соманы 0,4 коэффициентке көбейтіп, одан 10% 
зейнетақы жарнасын алып тастаймыз. Сонда 
жұмыс істейтін әйелдің бала күтімі үшін алатын 
ай сайынғы төлемі 90 мың теңгеге тең.

КӨПБАЛАЛЫ ОТБАСЫЛАРҒА ТӨЛЕнЕТІн 
жӘР ДЕМАҚЫ. Отбасылық кірісіне қарамастан 
төрт және одан да көп, кәмелеттік жасқа толмаған, 
орта арнаулы және жоғары оқу орнында білім 
алып жатқан 23 жасқа толмаған балалары бар 
аналарға сараланған мөлшерде жәрдемақы 
беріледі:

төрт балаға – 63 030 теңге (2024 жылы – 59 
183 теңге);

бес балаға – 78 798 теңге (2024 жылы – 73 
988 теңге);

алты балаға – 94 565 теңге (2024 жылы – 88 
973 теңге);

жеті балаға – 110 332 теңге (2024 жылы – 103 
598 теңге);

сегіз және одан көп баласы бар отбасыларға 
– әр балаға 15 728 теңгеден (4 АЕК) қосылады 
(2024 жылы – 14 768 теңгеден).

«АЛТЫн АЛҚА», «КүМІС АЛҚА» ИЕЛЕРІнЕ 
БЕРІЛЕТІн жӘРДЕМАҚЫ. «Алтын алқа», «Күміс 
алқа» алқаларымен марапатталған немесе 
бұрын «Батыр ана» атағын алған, І және ІІ 
дәрежелі «Ана даңқы» орденімен марапатталған 
көпбалалы аналарға табысына қарамастан ай 
сайын мемлекеттік жәрдемақы беріледі.

«Алтын алқа», «Батыр ана», I және II дәрежелі 
«Ана даңқы» ордені иегерлері – 29 097 теңге 
(2024 жылы – 27 321 теңге);

«Күміс алқа» иегері – 25 165 теңге (2024 жылы 
– 23 629 теңге).

МүГЕДЕКТІГІ БАР АДАМДАРҒА БЕРІЛЕТІн 
жӘРДЕМАҚЫ. Жеті жасқа дейінгі мүгедектігі бар 
балаларға 74 428 теңге мемлекеттік жәрдемақы 
төленеді.

7 жастан 18 жасқа дейінгі мүгедектігі бар 
балаларға және бала кезінен мүгедектігі бар 
адамдарға берілетін жәрдемақы:

I топ – 101 702 теңге;
II топ – 84 598 теңге;
III топ – 74 428 теңге.
Жалпы жәрдемақы:
I топ – 101 702 теңге (2024 жылы – 95 496 

теңге);
II топ – 81 362 теңге (2024 жылы – 76 397 

теңге);
III топ – 55 474 теңге (2024 жылы – 52 089 

теңге).
Мүгедектігі бар баланы тәрбиелеп отырған 

анаға немесе әкеге, бала асырап алушыға, 
қамқоршыға ол 18 жасқа толғанға дейін 
тағайындалатын және төленетін мемлекеттік 
жәрдемақы – 74 428 теңге (2024 жылы – 69 886 
теңге). І топтағы мүгедектігі бар адамға күтім 
жасаушыға да дәл осындай сомада жәрдемақы 
төленеді.

АСЫРАУшЫСЫнАн АйЫРЫЛҒАнДАРҒА 
БЕРІ ЛЕТІн жӘРДЕМАҚЫ. Асыраушысынан 
айырылғандарға берілетін жәрдемақы ең 
төменгі күнкөріс деңгейіне және адам санына 
байланысты есептеледі:

ата-анасының бірі болмаған жағдайда 
балаларға немесе еңбекке жарамсыз отбасы 
мүшелеріне ай сайын – 42 530 теңге (2024 жылы 
– 39 934 теңге);

екі адамға – 78 588 теңге (2024 жылы – 73 792 
теңге);

үш адамға – 104 014 теңге (2024 жылы – 97 
666  теңге);

төрт адамға – 120 194 теңге (2024 жылы – 112 
858 теңге);

бес адамға – 127 129 теңге (2024 жылы – 119 
369 теңге);

алты және одан көп адамға – 138 685 теңге 
(2024 жылы – 130 221 теңге).

Сұрағым бар...

Зейнетақы, жәрдемақы, шәкіртақы 
қаншаға көбейді?

«КЕЛЕшЕК» - БІЛІМ КАПИТАЛЫ

Қызылорда облысы әкімдігінде 
«Өңірлік дамыту және Арал теңізінің 
Солтүстік бөлігін қалпына келтіру» 
жобасы талқыланған мәжіліс өтті. оған 
Қр Су ресурстары және ирригация 
министрі Нұржан Нұржігітов, 
Парламент Мәжілісінің депутаты 
Мархабат Жайымбетов, облыс 
әкімінің орынбасары бахыт Жаханов, 
аталған министрліктің өкілдері, 
жергілікті атқарушы органдар мен су 
шаруашылығы саласының басшылары, 
ардагерлер қатысты.

Бахыт Жаханов аймақ басшысының 
тап сырмасына сәйкес өңірде атқарылған 
жұ мыстарға, алдағы жоспарларға 
тоқталды.

– «Өңірлік дамыту және Арал 
теңізінің Солтүстік бөлігін қалпына 
келтіру» жобасының 3 негізгі компоненті 
бар. Соның 2-уі Қызылорда облысында 
тұрақты экономикалық, әлеуметтік және 
экологиялық қызметті қолдауға арналған.

Екінші компоненттің бес бағыты – 
балық шаруашылығы, туризм, жасыл 
белдеу құру, егін және мал шаруашылығы. 
Оған 39 жоба енгізілген, 13-ін Халықаралық 
«Аралды құтқару қорының» атқарушы 
дирекциясы, 13-ін жергілікті әкімдіктер, 
4 жобаны Балық шаруашылығы ғылыми 

зерттеу орталығының Арал филиалы, 3 
жобаны Ы.Жахаев атындағы Қазақ күріш 
шаруашылығы ғылыми-зерттеу институты, 
6 жобаны әртүрлі ұйымдар, жеке тұлғалар 
ұсынған.

Жобалар іске асқан жағдайда 1927 адам 
тұрақты жұмыспен қамтылуы жоспар-
ланған. 

«Жаңақорған ауданы Сүттіқұдық 
ауылы аумағындағы суармалы алқаптарда 
11 ұңғыманы бұрғылау» жобасы 2022 
жылы Үкімет резервінен бөлінген қаржыға 
іске асырылды. Тағы 3 жоба қолға алынған.

* * *
Арал ауданында «Өңірлік дамыту 

және Арал теңізінің Солтүстік бөлігін 
қалпына келтіру» жобасы талқыланған 
мәжіліс өтті. Оған Су ресурстары және 
ирригация министрі Нұржан Нұржігітов, 
Парламент Мәжілісінің депутаты Мархабат 
Жайымбетов, облыс әкімінің орынбасары 
Бахыт Жаханов, аудан әкімі Аманжол 
Оңғарбаев, аталған министрліктің өкілдері, 
жергілікті атқарушы органдардың, су 
шаруашылығы саласының басшылары, 
мамандары мен ардагерлер қатысты.

Бахыт Жаханов аймақ басшысының 
тапсырмасына сәйкес өңірде атқарылған 
жұмыстар мен алдағы жоспарларға тоқта-
лып, жиынға төрағалық етті.

Министр су шаруашылығында атқа-
рылған жұмыстарды атап өтіп, алдағы 
міндеттерді айқындады.

– «Біз су үнемдеу, трансшекаралық 
өзендердегі су ресурстарын әділ бөлу 
мәселесінде көршілес елдермен өзара 
түсіністікке қол жеткізіп, нақты қадам 
жасадық. Алдағы уақытта да осын дай 
келіссөздерді жалғастырып, су қойма ла-
ры ның деңгейін тұрақты ұстап тұруға бар 
күшімізді саламыз. Жоба ең алды мен өңірдің 
экологиялық жағдайын жақ сартуға, балық 
шаруашылығы мен ту ризмді дамытуға 
және халықтың әл-ауқатын арттыруға 
бағытталған», - деді Н.Нұржігітов.

«Өңірлік дамыту және Арал теңізінің 
Солтүстік бөлігін қалпына келтіру» жоба-
сының 3 негізгі компоненті бар. Соның 
2-еуі Қызылорда облысында тұрақ ты 
экономикалық, әлеуметтік және экология-
лық қызметті қолдауға арналған.

Екінші компоненттің бес бағыты – ба-
лық шаруашылығы, туризм, жасыл белдеу 
құру, егін және мал шаруашылығы. Оған 39 
жоба енгізілген, 13-ін Халықаралық «Аралды 
құтқару қорының» атқарушы дирек циясы, 
13-ін жергілікті әкімдіктер, 4 жобаны Балық 
шаруашылығы ғылыми зерт теу орталығының 
Арал филиалы, 3 жоба ны Ы.Жахаев атындағы 
Қазақ күріш шаруа шылығы ғылыми-зерттеу 

институты, 6 жобаны әртүрлі ұйымдар, жеке 
тұлғалар ұсынған. Жобалар іске асқан жағ-
дайда 1927 адам тұрақты жұмыспен қам-
тылуы жоспар ланған. 

Солтүстік Арал теңізінде су жинақ-
таудың көлемі мен тиімділігін арттыру, су 
ресурстарын басқаруды жақсарту, балық 
шаруашылығы мен экотуризмді дамыту, 
өңір дің экологиялық жағдайын жақсарту 
бойын ша маңызды бастамалар төңірегінде 
сөз сабақтаған сала мамандары қатарында 
Парламент Мәжілісінің депутаты Мархабат 
Жайымбетов, Су шаруашылығы комитеті 
төрағасының орынбасары Нұрбек Серіков, 
Су ресурстарын пайдалануды реттеу және 
қорғау жөніндегі комитет төрағасы Сейіл-
бек Нұрымбетов, облыстық табиғи ре-
сурстар және табиғат пайдалануды рет теу 

басқармасының басшысы Серік Сер ма-
ғамбетов, Халықаралық “Аралды құтқару 
қорының” Қазақстан Респуб лика сындағы 
дирекциясының атқарушы директоры Серік-
әлі Мұхатаев, Балық шаруа шылығы ғылыми-
өндірістік орта лығы Арал филиалының 
директоры Тынысбек Барақбаев, Қаз ССР 
Балық шаруа шылығы министрі қызметін 
атқарған арда гер Құдайберген Саржанов 
және осы жоба бастамашысы, эколог жазушы 
Сайлау бай Жұбатырұлы бар. 

Жиында қуаты арттырылатын «Көк-
арал» бөгетінің су деңгейін 46 метрден 
50-51 метр биіктікке дейін көтеру туралы 
ұсыныс айтылды.

Н.Нұржігітов ұсыныстар жан-жақты 
талқыланып, тиімділігі сала мамандарымен 
бірге сараланатынын жеткізді.

СУ МИнИСТРІ СУДЫ ТАЛҚЫЛАДЫ

Кітапхана

Біз Қызылордаға июль айы 
бастала жеттік те, Сапар Мұстафин 
дейтін жігіттің үйіне түстік. Көптен 
сот қызметкері боп келе жатқан, 
Жоғарғы Соттың коллегия мүшесі 
және азаматтық істердің басқарушысы 
болып қызмет атқаратын ол, менімен 
көптен таныс, көңілдес болатын, пікір, 
іс жағынан адал коммунистің бірі 
саналатын, шыққан тегі ақмолалық, 
орысша да, қазақша да сауатты адам.

Июль айы басталған бұл шақта, 
Қызылорданың бұлтсыз аспанында 
шаңқиған күн жалын атып күйіп тұр 
екен, көлеңкеде болмаса, үйренбеген 
адам күн көзінде дем алып болар 
емес. Нәзік денелі, жұқа өңді Сапар 
да бұл ыстыққа шыдай алмай, 
терезелерге қоңыр түсті перде құрып, 
сумен шылаған сәкінің үстіне дымқос 
кенеп төсетіп, сонда жатып қана 
демалады екен. Кеңсенің қапалығын 
Сапар айтып жеткізе алмайды...

Аңқамыз кепкен адам, Сапардың 
пысық, қалада өскен, ортаға жақын 
білімі бар, мінезі жатық әйелі Мәриямға 
бір шайды тезірек қайнаттырып, ағып 
терлей отыра, сусынымызды қандыра 
ішіп болғанша, сөзуарлау Сапар, 
Қызылорданың мен көрмегеннен бергі 
жаңалығын айтып та бітірді.

Оның баяндауынша - Орынборда 
бірлескен “оңшыл-ұлтшыл” 
аталатындардың пашпырты бітуге 
жақын. Биыл Казкрайкомға секретарь 
болып келген Филипп Исаевич 
Голощекин, іскерлігінің үстіне тәсілқой 
адам боп шығып, Сәдуақасов пен 
Қожановты өзара атыстырды да, 
араларына жік түсіріп, ақырда 
Қожановты Садуақасовқа жеңдірді. 
Крайкомнан қуылған Қожановқа 
Қазақстан өлкесінен қызмет берілмей, 
Ташкенттегі досы, Өзбек орталық 
партия комитетінің секретары 
Икрамовқа паналады. Одан кейін, 
Голощекин Садуақасовтың өзін де 
қолға алып, Крайкомның көктемде 
өткен пленумінде біраз сілкіледі. 
Қазір Садуақасов басқа ұрған аттай 
жасқаншақ болып, ұлтшылдық пікірін 
бұрынғыдай көрнеу айта алмайды, 
бұқпантайлап өткізуге тырысады. 
Ол қулығына, кәрі большевиктердің 
бірі саналатын, патша өкіметі 
кезінде Коммунистік партияның 
жасырын қызметінде жүріп мейлінше 
ысылған, революция жылдары 
ақтар Екатеринбургтен құтқарып 
алмақ болған екінші Николайды өз 
қолынан атқан Голощекин бола ма?.. 
Садуақасов қазір желді күнгі қайықтай 
су үстінде қалтылдап отыр, заман 
толқыны тағы бір қаттырақ ырғап қалса 
төңкеріліп батып кететін түрі бар.

– Ұлтшылдарды осылай бүрумен 
қатар, - дейді Сапар, Голощекин 
қазақтың тәуір коммунистерін көтере 
бастауға айналды: Қожанов пен 
Садуақасов тізе қосқан күндерде, 
Совнарком председателі Нығмет 
Нұрмақовты шетқақпай ғып, 
қызметінен қууға бет алған еді. 
Қазір Нұрмақов Голощекиннің «бір» 
деген сенер адамы. Наркомзем – 
Садуақасовтың оң көзі – жағымпаз 
Сұлтанбеков еді ғой, “ол жуық арада 
ауысып, орнына Москвада оқып 
жатқан Абдолла Асылбеков келеді” 
десіп жүр. КирЦИК-тің председателі 
Жалау Мыңбаев та Садуақасовқа 
жақтас адам екенін білесің. Оның 
тағдыры да алдағы күзде еткізілетін 
Совет съезінде шешілмек. Орнына 
кім болары әзірге мәлімсіз. Мыңбаев 
соны сезіп, “сырқатпын” деген 
сылтаумен, туған жері Маңғыстауға 
кетіп балықшылар арасында, теңізде 
жүр деп есітем. Кейінірек көрінген 
жас жігіттердің ішінде өсуге мүмкіндігі 
бар сияқтанғандардың біреуі – Ораз 
Исаев еді. Бірлескен ұлтшылдар оны 
қудалаған еді ғой. Содан бері туған 

жері – Жымпитыда 
ауылдық қызметте 
жүреді екен. Голощекин 
оны шақыртып ап, 
Крайкомның ұйым-
дастыру бөлімін басқа-
ратын Ребаконға орын-
басар ғып қойды. «Жуық 
арада бөлім бастығының 
өзі бола ды» деген қауесет 
тарап жүр. КЦСПС-тің 
председательдігіне 
Ізмұқан Құрамысов 
тағайындалды. Ол да 
«солшыл» аталып жүретін 
комму нис тің бірі еді 
ғой. Оның қарамағында 
профсоюз дың әлденеше 
ЦК-сы бар, Құрамысов 
солар дың бәріне де Кәрім 
Дүйсекеев, Орымбек 
Беков, тағы солар сияқ-
ты жұмысшы табы нан 
шыққандарды бастық 
қойып жатыр. Крайкомның 
үгіт-насихат бөлімін Дмит-
рий Фурмановтың «Бүлін-
шілігінде» сипатталатын 
Жетісу боль ше вигі Ораз 
Жандосов басқарады. 

Бәрін атап тауысу қиын. Кейбірін біл -
меуім де мүмкін. Сөздің қысқасы, 
Голо щекин Қазақстан басшылығын 
боль шевиктендіруге мықтап бет алған 
сияқты.

Қалада болып жатқан  күнделік 
жаңалықтарды жұрттан бұрын естігіш 
Әбдірахман Бәйділдин де жуық 
арада Москвадан Қызылордаға келіп, 
кәсіпшілер одағының оқу жұмысын 
басқаратын ЦК-сына председатель 
болған екен. Сырт естуімше және 
баспада шығып жүрген мақалаларынан 
байқауымша, соңғы кезге дейін, Сәкен 
тілімен айтқанда, неонационалистердің 
(жаңа ұлтшылдардың) бірі боп 
жүретін Бәйділдин, Қызылордаға келе 
солақайланып, Смағұл Садуақасовтан 
бастап, «ұлтшыл» атаулыға қатты 
шабуыл жасап жүр. Көркем әдебиет 
мәселесінде солай. Осы қылықтары 
үшін, бұрын жек көретін оны кейінгі 
кезде сырттай ұната бастағам. 
Сонымды білгендей, мен Сапар 
Мұстафиннің үйіне түсе бір құшақ 
кітапты қолтықтап (солай жүру әдеті 
де) кіріп келді.

– Сволочьтар! - деді ол маған, 
амандық-саулықтан кейін, бетін 
алақанымен желпи сөйлеп, 
яғни ұлтшылдар, конкретно – 
қожановшылдар, республика 
орталығын осындай күйіп тұрған 
қалаға әкеліп, оның үстіне түк көркі 
жоқ қала... ыстығынан дем  алуға 
болмайды, бұрқыраған шаңнан адам 
құмығып өлетін, осындай қала астана 
бола ала ма? Бұл ұлтшылдардың 
қазақ астанасынан жұртты әдейі 
жирендіру үшін істегені!.. Онымен 
оңған жоқ өздері: сиырдың бүйрегіндей 
бытырай бастады, кешікпей бәрінен 
де құтыламыз, сонан кейін астананы 
бұдан көшіру керек!..

– Қайда? - деді Сапар күліп. 
– Табылады. Мәселен – Ақмола.
– Ол тым кішкене қала ғой, - деді 

Сапар, және теміржолсыз тұйықта 
жатыр. Басқа облыстар оған қалай 
қатынасады?

– Ақмола ма, басқа ма, әйтеуір 
астананы бұдан көшіру керек! -деді 
Әбдірахман.

– Ол келешектің жұмысы ғой, - 
дедім де, мен Әбдірахманнан әде биет 
жайын сұрап кеттім, себебі - былтыр 
газетте жарияланған хабарға қара-
ғанда Әбдірахман Бәйділдин КазАПП-
тың ұйымдастыру бюросына мүше де.

– На мертвой точке, - деді 
Әбдірахман.

– Неге?
– Сәкен ағаң былтыр күз кеткеннен 

Қызылордаға әлі оралған жоқ. 
Естуімше, елінде ит жүгіртіп, құс 
салып... дегендей, серілік құрып жүрген 
сияқты. Жақын арада Голощекиннің 
қолын қойғызып, Крайком атынан 
шақырту жібердік. Енді келуге тиісті. 
Әзірге хабар жоқ. Мұнда аты бар 
жазушы – Бейімбет Майлин ғана. 
Ол ұйымдастыру ісіне жоқ кісі екен. 
Крайком арқылы тапсырғанымызбен, 
маңайына жазуға талапты жастарды 
үйіре алмай-ақ қойды. Менің 
профсоюз жұмысынан қолым тимейді. 
Әдебиетте аты бар басқа кісі жоқ. 
Сені Крайком арқылы шақырттырған 
себебіміз де сол. Қызылжарда болған 
халіңді есіттім. Садуақасовтың 
ондағы сволочьтары енді ұзақ тұра 
алмайды, бет-бетіне қуылады. Сенің 
мұнда келгенің жақсы болды: саясат 
орталығы, өсетін жер...

– Сонда қандай қызметті лайықтап 
жүрсіңдер бұған? - деді Сапар 
Әбдірахманға мені нұсқап.

– Жазушылар одағына секретарь 
қоймақпыз. Бірақ онда еңбекақы жоқ, 
ақыны «Еңбекші қазақ» газетінен 
бергізбекпіз.

– Қалай?

– Газеттің партиялық бөлімін 
басқарады.

– Редакторы кім болды, сол 
газеттің? - деп сұрады Сапар.

Олай дейтіні Садуақасов 
редакторлықтан өткен көктемде 
босанып, уақытша редактор болып 
Тұрар Рысқұлов қол қойып жүрген, 
кейінгі кезде ол да өзгеріп, «уақытша» 
деген атпен Шәймерден Тоқжігітов қол 
қоятын. Бәйділдиннің айтуынша:

– Тұрар Рысқұлов – қазақтың 
мүйізі қарағайдай, жоғарғы саясатқа 
араласып жүрген мықты  қызметкерінің 
бірі.  «Екі қошқардың басы бір қазанға 
сыймайды» дегендей, Голощекин 
мен Рысқұловтың басы бір 
республикаға сыймады. Голощекин 
ескі большевиктігінің, жақсы 
жақтарының үстіне барып тұрған - 
эгоист. Оған ақылдасу керегі жоқ, 
билеу керек. Рысқұлов ондай ырқына 
көнбеді, сондықтан Голощекин одан 
дипломатиялық әдіспен тез құтылды.

– Онымен кішірейген жоқ қой 
Рысқұлов. РСФСР Халық Комиссарлар 
кеңесінің председателіне орынбасар 
болды ғой, - деді Сапар.

– Голощекинге оның қайда барып, 
кім болғаны қажет емес, Қазақстаннан 

кеткені қажет.
– Сонымен, - деді, бұл сөздің арғы 

жағын қазғысы келмеген кескінмен 
Сапар Мұстафин, – «Еңбекші қазақ” 
газетінің редакторы кім болатын 
болды?

– Ғаббас Тоғжанов, - деп жауап 
берді Бәйділдин. Ол Москвада әрі 
оқып, әрі ЦК ВКП(б)-нің баспасөз 
бөлімінде қызмет істейтін еді ғой. 
Голощекин редакторлыққа сұраған 
екен, ЦК бермек болыпты. Жуық арада 
келеді десіп жүр.

Мен ойланып қалған кескін 
көрсеттім. Онымды түсіне қойғандай:

– Тоғжанов байдың баласы екені 
рас, - деді Бәйділдин, жас кезінде 
алашордашылдық бағытта қаталасты 
да. Бірақ Москвада Плеханов 
атындағы экономикалық институтына 
түсіп марксизммен танысқаннан 
кейін және ЦК-ның аппаратында 
біраз жыл қызмет атқарғаннан кейін 
идеологиялық мәселелерде түзелді. 
Қазір ол қазақ жастарынан марксизмге 
сауатты адамның біреуі.

– Сауатты болу бар да, сол сауатын 
дұрыс іске асыру бар ғой, - деді Сапар, 
«көн құрысса қалыбына барады» 
деген дей, түбінде қыртысына тартып 
кетпесе?..

– Жалпы курс дұрыс болсын де, - 
деді Әбдірахман, — курс дұрыс болса, 
жеке адам қисайғанда ешқайда бара 
алмауын Қожанов пен Садуақасов 
тобы көрсетіп отыр. Тоғжанов олар-
дан күшті емес. Ал курсты алсақ, 
Голощекин республиканың саяси 
бетін партия жолына бұруға айналды. 
Ендеше, - деді Бәйділдин маған, – 
Тоғжановтан бай баласы деп үрікпей, 
«Еңбекші қазақтың» қызметіне бару 
керек. Бұл – Крайкомның үгіт-насихат 
бөліміндегі Ораз Жандосовпен, ұйым-
дастыру бөліміндегі Ораз Исаевпен 
келісіліп қойған мәселе. Крайком 
сені іздеп отыр. Асты ішкеннен кейін 
екеуміз Жандосовқа барайық.

– Мақұл, - дедім мен.
Жандосовты бұрын көрген жоқ 

едім. Бәйділдин екеуміз кабинетіне 
кірсек шоқша қара сақалды, қысқалау 
қою мұртты, көркем кескінді, сымбатты 
орта денелі сұлу жігіт екен. Жасы сол 
жылы жиырма сегізде боп шықты. 
Сәнге қойғандай сақал-мұрты жарасып 
тұр!..

Ораз қазақша сөзді де, орысша 
сөзді де жұмсақ, әдемі айтатын мінезі 
аса сыпайы жігіт боп шықты. Әбді-
рахман мені таныстырғаннан кейін:

– Сіздің бұл ұсынысқа 
қарсылығыңыз жоқ шығар? - деді ол, 
қызметке қайда қойылуым туралы 
ұйғарындыларын айта кеп.

– Жоқ - дедім мен.
– Ендеше, біздің аттас - Исаевқа 

барайық, - деді Жандосов.
Ораз Исаевты мен Орынбор 

дәуірінен білетін едім. Онымен алғаш 
Сәкен Сейфуллиннің үйінде танысқам: 
жиырмасыншы жылдардың алғашқы 
жартысында Халық Комиссарлар 
советінің председателі боп қызмет 
атқаратын Сәкен, 23-жылдың 
күзінде Орал облысына совет съезін 
өткізуге барып қайтқан. Орынбордан 
автомобильмен шыққан Сәкен 
Жайықты жағалап отырып, Текеге 
(Орал) барған да, одан бірнеше уездік 
қалаларды аралап кеткен. Ораз Исаев 
ол кезде Жымпиты қаласында уездік 
партия комитетінің секретары екен. 
Сол сапарда достасқан оны, Сәкен 
Қазақстанның Орынборда өтетін ІІІ 
Совет съезіне делегаттыққа сайлатқан 
да, машинасына мінгізіп Орынборға 
ала келген, өзінің пәтеріне жатқызған. 
Мен Оразбен сол кезде таныстым.

Орта, дембелше бойлы, қоңыр 
өңді, жалпақтау қазақы бетті, мұртын 
кеңдеу танауының астына ғана қоятын 

Ораз адамға жақындасқыш, сөйлескіш, 
ойыншы, қалжыңқой жігіт екен. 
Менімен де сөйтіп, бір көргеннен: «Ә-
ә, білем сені, пролетарский писатель, 
шығармаларыңды оқыдым!» - деп 
жанаса кеткен. Чапаев отрядында 
болғанын айта кеп, ол маған азамат 
соғысына қатынасқан адам екенін 
аңғартқан. Бір сөздерінің ретінде 
Алашордаға қарсымын деген сөздің 
шет-пұшпағын шығарып қойған, екеуміз 
солайша тез ұғынысып, бірден-ақ дос 
бола қалғанбыз. Секретарьлықтан 
түсіп еліне кеткеннен бері Исаевты 
көрген жоқпын да... Енді көрсем, қоңыр 
кескіні әжімденіп, күлегештеу мінезі 
байсалданып, аз жылда егде тартып 
қалған сияқты. Есіктен кіре, ол: «Ә-ә-ә, 
Сәбит келген екен ғой!» деп стол 
сыртындағы орнынан түрегелді де, оң 
қолын созып қарсы жүрді:

– Жолдас Ребаконға кірейік, - деді 
ол, бізбен қолдасқаннан кейін басқа 
сөзге келместен.

Биік, толық денелі Ребакон аз 
сөзді кісі боп шықты. Исаев оған менің 
жайымды айтқаннан кейін: «Ертеңгі 
бюрода қарайық», - деді де қойды. Біз 
шығып кеттік.

Ол күні біз жаңа қонысты тойладық. 

Сонда бірге болған Әбдірахман 
Бәйділдин ертеңіне ертемен жетіп 
келді де, әуелі, «осынша көп ұйықтап!» 
деп ұрсып ап:

– Ал, тез киін! - деді маған.
– Қайда барамыз?
– Голощекинге.
– Неге?
– Жаңа телефонмен сөйлесіп, сенің 

жайыңды айттым да, бюро алдында 
қабылдауын өтіндім. Жарайды деді.

– Сәскелік асты ішіп алайық.
– Құрысын, сәскелігің! Қолы 

тимейтін адам. Жауапкер 
қызметкерлердің де талайы 
қабылдауында бола алмай жүр. Саған 
әлдеқалай сәті түсе қалды. Бол, тез!..

Әй-түйге қаратпаған Әбдірахман 
екеуміз тысқа шыққанда:

– Мүмкін, өзіңді ғана қабылдауы, 
- деді ол жолшыбай маған, - мен 
қабылдауында болып жүрген 
адаммын. Кабинетінде ерсілі-
қарсылы жүріп сөйлеуді ұнатады,  
сөзін  бөлгенді жек көреді. Сәкенді 
әлдекім жамандап қойған ба, қалай, 
– әлі дидарласпағанмен, сырттай 
ұнатпайтын қалпын байқадым. Ол 
жағынан сен сақ болып, ыңғайына 
қарай көш: жамандаса, сен де 
жамандай бер...

– Не деп?..
– Былай... әлгі.. - деді Әбдірахман 

күтпеген сұрауына кенет жауап таба 
алмағандай сасқалақтап, жіңішке, 
ұзын саусақтарын ербеңдетіп, үлкен 
көзілдірігінің үстінен сүзіле қарап, - 
Сәкеннің аристократтығы бар ғой, 
менменси қалатын?.. Сонысын айтып 
және ұйымдастыру, басқару істеріне 
олақтығын айтып...

– Мен оларды айтпаймын...
– Ендеше үндемей құтыл, шала 

білетін адам сияқтанып.
– Көрерміз, - дей салдым мен.
Жәрдемшісі айтып шыққаннан 

кейін Голощекин мені ғана қабылдады. 
Кеңірек кабинетінде ол, расында да, 
екі қолын шалбарының қалтасына 
салып, ерсілі-қарсылы жүр екен. Ме-
нің кіргенімді аңғармады ма, әлде 
елемеген болғысы келді ме - берген 
сәлемімді алмады, қарамады, жүрісін 
доғармады. Мен түр-тұлғасына көз 
жүгіртіп, босаға алдында үн-түнсіз 
тұрдым да қойдым. Голощекин: қалың 
ақ бурыл шашты, ұшы қысқа қалың 
мұрты мен иегіне ғана шошитқан 
сақа лы да ақ бурыл, сүйір иек, дөңес 
мұрын, сүйір тұмсық, ақ құба кескінді 
екен. Киімдері түс-түрімен түп-түгел 
Сталинше киінген: френч, шалбар, 
жылтырата майлаған етік: жүрісін 
де соған ұқсатып, аяқтарын сылбыр 
басады...

Бір сәтте ол әлдене есіне 
түскендей кілт тоқтап, «ұмытқаным 
сен екенсің ғой” дегендей маған жалт 
қарады да, «отыр!» деп орын нұсқап, 
мен отырғаннан кейін тағы да әлгі 
жүрісіне сап сөйленіп кетті:

– Бәйділдин маған айтты. Исаев 
та айтты. Оқасы не? Жазушылардың 
ұйымдастыру бюросына уақытша 
секретарь болуға бекітеміз бүгінгі 
бюрода. Арғы істің тетігі өздерінде. 
Қазақта пролетариат жазушысы жоқ 
деседі. Ол сөздің қисыны келеді: 
пролетариаты жоқ елде жазушысы 
қайдан болады? Кедейшіл жазушылар 
бар дейді. Ол да ақылға сыяды - 
қазақта да кедей бары рас. «Кедей» 
деген «ұсақ буржуа». Одан еш уақытта 
идеолог шыққан емес. Байқап көреміз: 
партияның басқаруымен, мүмкін, 
өсер ондайлар. Болар-болмасын 
істе көрерміз!.. Мақұл ма? - деді 
Голощекин, тоқырап, маған қарап.

– Мақұл, - дедім мен.
– Маған айтарыңыз бар ма?
– Жоқ, - дедім мен.
Қызылордаға кешікпей Сәкен де 

келіп қалды. Оның былай да қоңырқай 
өңі жылға жақын аңшылап далада 
жүргендіктен шегірен былғарыдай 
жылтырап апты. Бұрын да ұзын, қалың 
мұрты енді тіпті молайып, талпынған 
қаршығаның қанатындай, екі жақ ұртын 
жауып кетіпті.

Бәйділдин Сәкенге Қызылорданың 
Маркс және Энгельс аталатын 
көшелерінің тоғысқан жеріндегі биік 
ағаш үйден үш бөлмелі жақсы пәтер 
даярлап қойған екен. Сол пәтерде, сол 
күні кешке Қызылордада тұратын қазақ 
жазушыларының бірнешеуі бас қосты: 
«әдебиет сыншысымын» деп жүретін 
Әбдірахман Бәйділдин; әңгімелері, 
фельетондары газет-журналдарда 
көп басылатын Әбдірахман Айсарин; 
жұмысшы табынан көтерілген 
жазушы дейтін — Орымбек Беков; 
прозалық шығармалары және 
әдебиеттік мақалалары газеттерде 
көріне бастаған - Елжас Бекенов; 
Қазақ педагогика институтында оқып 
жүріп, өткен жылдан бері артист бола 
бастаған, күлдіргі сөзді Сейфолла 
Байғожин; партиялық коллегияда 
қызмет атқаратын, әдебиет мәселесіне 
белсенді араласатын Хамза 
Жүсіпбеков; ГПУ-де қызмет атқаратын, 

журналистикаға көптен қатынасы 
бар Әбдірахман Бегишев, тағы біраз 
адам. Әдебиет мәселесін, әсіресе 
ұйымдастыру мәселесін талқылаймыз 
деп жиналғанмен, бұлардың мәжілісі 
солғын өтті. Олай болуға бір себеп: 
Сәкеннің бұл мәселеге салқын 
қарауынан еді.

Өзге біраз адамның сөздерін 
тыңдап алғаннан кейін, салмақпен 
тыңдап отырған Сәкен, «сіз не дейсіз?» 
дегендерге:

– Сөйлегенде не деймін? - деді, 
ондайда салмақтана, қабағын түйе 
қалатын қалпымен, әдебиет профсоюз 
емес, көрінген еңбекші мүше бола 
беретін. Ар жағында таланты болмаса, 
қанша сүйрегеніңмен жазушы жасай 
алмайсың. Өзі төбе көрсетпесе 
таланты барды табу да оңай емес. 
Қайдан іздейсің оны? Қалай іздейсің? 
Табылғанның бәрі жазушы бола ала 
ма? Мысалға осы үйде отырғандарды 
алайық. Егер осының бәрі жазушы 
болса, ұйымды ойланбай-ақ құра 
беруге болар еді. Кейбіреудін көңіліне 
келсе де айтайын: олай емес қой 
бірақ!.. Жазушы болуы былай тұрсын, 
бола ма деген үміт беретіндері көп пе 
ең алдымен? Аз ғой ондайлар!..

– Сонда, сеніңше не істеу керек? 
– деді, Сәкенге еркіндеу сөйлесетін 
Әбдірахман Бәйділдин. - Ұйым құрмау 
керек пе?

– Сен олай кекетпе, - деді Сәкен 
тігіне кеп, ұйым керек болса құра бер. 
Онда менің не ақым бар. Менің айтып 
отырғаным: ұйымға шын жазушы ғана 
алынсын да, өтірік жазушы кірмесін.

– Кімнің өтірік, кімнің шын жазушы 
екенін немен өлшеу керек, сонда?

– Шығармасымен.
– Онда бізге ұйым құрудың қажеті 

жоқ.
– Неге?
– Сен атап отырған «шын 

жазушы» қазақта қазір қанша? 
Алашордашыларды қоспағанда, ондай 
жазушылар: (Бәйділдин бармағын 
бүгіп отырып санады) Сәкен өзің - бір, 
Бейімбет Майлин - екі, мына Сәбит 
Мұқанов – үш... тағы кім?

Бұл сұрауға жауап болмай қалды. 
пАз кідірістен кейін Орымбек Бековтың 
тапқан жауабы:

– Өсеміз де, алдағы күндерге. 
Сол күндерге арнап КазАПП-тың 
платформасын құра бермейміз бе?

Жұрт осы ұсынысты мақұл 
көрді. Оның жобасын жасау маған 
тапсырылды.

КазАПП-тың маған тапсырылған 
платформасы жазылды да, 1926 
жылдың 4 октябірінде еңбекші 
қаламгерлердің жалпы жиналысында 
талқыланып бекітілді. Сол күннен 
бастал КазАПП осы платформаның 
бағытында қызмет атқарды.

Қазақ совет әдебиетінің белгілі 
бір дәуірінде туған, бұрын баспада 
жарияланбаған бұл платформаны, 
тарихи документ есебінде енді 
жарияласақ, өткен дәуірдің тарихи 
шындығын түсінуде пайдадан басқа 
келтірері болмас деп ойлаймыз.

1
Патша үкіметінің отаршылдық 

саясаты бірінші жақтан, қазақтың 
байлары, ақсүйектері екінші жақтан 
құл қылған қазақ еңбекшілерінің де 
көзі Октябрь төңкерісімен ашылды. 
Орыс пролетариатының қолдауының 
арқасында қазақ еңбекшілері де 
тегістік негізіне құрылған кеңесті 
республика жасады. Қазақ еңбекшілері 
де қазіргі күнде Коммунист 
партиясының нұсқауымен социалистік 
дәуірге беттеді. Қазақ еңбекшілері 
Октябрь бастаған жұмысты 
жәрдемдесіп орнына келтірісуге орыс 
пролетариатымен бір жолда.

КазАПП-тың ҚҰРЫЛУЫ

(Басы өткен нөмірде. Жалғасы бар)

Республика астанасының Қызылордада 
болған жылдары Қазақ АССР Орталық Атқару 
Комитетінің кейінірек ұлттық тіл мен мәдениетті 
дамыту барысына қасіретті зардабын тигізген 
«Жаңа қазақ алфавитін енгізу туралы» қаулысы 
қабылданды. Бұл құжатта қазақ еңбекшілерінің 
шаруашылықта, қоғамдық және мәдени өмірді 
патриархалдық-рулық, жартылай феодалдық 
қатынастардың қалдығы ретінде сақталған 
араб алфавитінен құтылу мүмкіндігі туғаны атап 
өтілді. Коммунистік идеологияның исламмен 
бірге тағылған араб алфавиті өзінің күрделігімен 
техникалық жағынан жарамсыз болып, оны баспа 
өнеркәсібінде пайдалану үлкен шығынға түсті. 
Үкімет деңгейінде айтылған мұндай тұжырымдар 
шындықтан тым алыс жатқан болатын. Құранды 
және араб алфавитін білетін халық латын, онан 
кейін орыс алфавитіне көшемін деп жүргенде бар 

білгенінен айырылып, елді жаппай сауатсыздық 
жайлады. Осылайша өзінің тамыры сонау 
ертедегі Шығыс мәдениетімен байланысып 
жатқан қазақ халқының ұлттық мәдениеті мен 
тіліне өлшеусіз зиянкестік жасалды», - делінген.

Білім мен жалпы адамзаттық мәдениет 
жетістіктеріне табиғатынан құмар қазақ халқы 
енді алдымен латын, кейін орыс алфавитін қазақ 
және араб тілдерінде ұлттық мәдениетке зардаб 
келтіре отырып, барынша табандылықпен оқып 
үйренуге кірісті. Қазақ мектебі сан жағынан емес, 
сапалық жағынан да артта қалды. 1926 жылы 
республикада 3344 мектеп, оның ішінде жеті 
жылдық және екінші сатыдағы 3 мектеп болды. 
Оларда 17720 оқушы білім алса, оның 3048 ғана 
қазақ азаматтары, бастауыш мектептердегі 
215142 оқушының 67769 ғана қазақ балалары 
еді. Қазақ мектептеріне кітаптар жетіспеді, 
1925 жылы қазақ тіліндегі кітаптар бар болғаны 
320 мың данамен, 16 оқу құралдары басып 
шығарылды. Қазақстан үшін жоғары білімді 
мамандар Ташкентте, Москвада, Ленинградта 
даярланды. 1925 жылы республикада 4 оқу-
ағарту институты жұмыс істеді. 1926-1927 
жылдары Ташкенттегі педагогикалық институт 
Қазақ педагогикалық институтына айналды. 
Ректоры қоғам қайраткері Т.Жүргенов болды. 

Ташкенттегі қазақ халық ағарту институты 
негізінде құрылған Қазақ мемлекеттік педагогика 
институты қазақтың алғашқы жоғары оқу 
орны болды. 1928 жылы Қазақ пединституты 
Алматыға көшірілді. Республика астанасының 

Қызылордада болу кезеңінде өнеркәсіп пен 
мәдени салалар біршама дами түсті. Жергілікті 
өнеркәсіп, тұрғын үйлер, мәдениет, денсаулық 
сақтау, білім беру объектілері бой көтерді. Қазақ 
музыкасы Қызылорда сахнасында әлемдік 
аренаға шарықтады. 1925 жылы Парижде КСРО-
ның басқа өкілдерімен бірге Әміре Қашаубаев 
үлкен табыспен өнер көрсетті. Осы кезеңде 
республика үкіметі Голощекиннің басшылығымен 
Қазақстан Республикасының астанасын басқа 
қалаға көшіру туралы мәселені жандыра түсті. 
1927 жылдың наурызында Қазақстан Орталық 
Атқару Комитеті мен Халық Комиссарлар Кеңесі 
Қазақстан астанасын Алматы қаласына көшіру 
туралы қаулысын қабылдады. Осы құжаттың 
негізінде Қазақ АССР Кеңесінің VI съезі 1927 
жылғы 3 сәуірінде болған мәжілісінде оны бекітті. 
Түркістан – Сібір темір жолының іске қосылуы 

астананың Ақмешіттен Алматыға көшуін тездетті. 
Қызылорда қаласы енді көркейе бастаған 
шақта астаналық тұғырдан тайдырылды. 
Мұнан соң ел кіндігін Ресей отаршылары 1916 
жылғы көтерілістің сылтауымен әбден тізесін 
батырып, тамырын тереңге жіберген Жетісу 
өңіріне ауыстырылуының астарында да, қалай 
дегенмен Голошекиннің жымысқы шовинистік 
саясатының өзіндік арғы есебі жатыр еді. Сөйтіп, 
қазақ ұлтына осының ізінше келген ауыртпалық 
кезең азамат ретінде Сұлтанбек Қожанұлы, 
Смагұл Садуақасұлы, Жалау Мыңбайұлы секілді 
тұлғалардың биліктен аластатылуынан, астана 
ретінде Қызылордадан айырылуынан басталды.

Біртұтас Қазақстан мемлекетінің астанасы 
болған Қызылорда көптеген қиыншылықтарға 
қарамастан, сол кезеңдегі күрделі, тарихи мәнісі 
болған мәселелерді шеше білді. Қазақстан елінің 
бүгінгі деңгейі мен табыстарына қуана отырып 
іргелі ел болуымыздың негізі біздің Қызылордада 
қаланғанын, барлық қазақтардың дәл біздің 
қаламызда бір тудың астына жиналғанын 
мақтанышпен еске аламыз, сол тудың Қазақстан 
көгінде мәңгі желбіреп, жаңа жетістіктеріне 
бастайтынына Сыр елінің жұртшылығы сеніммен 
қарайды. 

Қазақстанға Ф.Голощекин басшылық еткен 
кезең елімізге үлкен қасірет әкелді. Ол жаңа 
астанаға 1925 жылдың күзінде келген болатын. 
Темір жол вокзалына аяғы тиісімен Голощекин 
өзін қарсы алуға келген өлкелік комитеттегі 
әріптестеріне қазақ ауылында «Кіші Октябрь» 

деген сойқанды жүзеге асыру ниетін сездіріп 
үлгерді. Голощекиннің Қазақстанға келуі тегін 
емес еді. Профессор В.Григорьевтің пікірін-
ше, оның республика партия ұйымының бірін ші 
басшысы қызметіне келуіне бірнеше себеп тер 
болған. Ең алдымен, Сталин осынау Поволжье-
мен, Оралмен, Батыс Сібірмен, Орта Азиямен 
шекаралас жатқан геосаяси жағынан маңызды 
аймақта өзінің ықпалын сақтап қалғысы келді. 
Голощекин өлкенің әлеуметтік-экономикалық 
құрылымын, қазақ қоғамын экономикалық, саяси-
мәдени жағынан Ресеймен жақындастыруға 
таптырмайтын басшы еді. Ашығын айтқанда, 
Ф.Голощекинді бірінші хатшылыққа Қазақстан 
коммунистері сайлаған жоқ. 

Ф.Голощекинді осы қызметке орталық 
тағайындаған болатын. Осылайша басшы 
кадрларды тек орталықтан ғана жіберу партия 

жұмысының практикасында кең етек алды. 
Қазақстанға келмей жатып, 1925 жылдың 
желтоқсанында Өлкелік партия ұйымының V 
конференциясындағы есепті баяндамасында 
Ф.Голощекин қазақ ауылында шын мәнінде Кеңес 
өкіметі орнаған жоқ, оның есесіне туыстық және 
байлар үстемдігі басым деген пікір білдіреді. Ол 
республикадағы «уклондағыларды» да тез арада 
танып-білгендігін айтты. Олардың арасында 
О.Жандосов, Н.Нұрмақов, С.Сәдуақасов, 
С.Қожанов, С.Меңдешов, Т.Рысқұлов, 
Н.Төреқұлов сынды көрнекті мемлекет және 
қоғам қайраткерлері бар болатын. Қазақстан 
Ф.Голощекин келгенге азамат соғысының 
зардаптары мен 1921-1922 жылдардағы 
ашаршылықтың ауыртпалығынан енді-енді 
арылуға бет алған болатын. 1925 жылы астық 
жинаудың жалпы мөлшері 92 млн. пұтқа жетті. 
Мал шаруашылығы қалпына келіп, малдың 
жалпы саны 1922 жылмен салыстырғанда 2 есе 
өсіп, 26 миллионға жетті. Сонымен Ф.Голощекин 
қазақ жеріне келгеніне екі жарым ай толмай 
жатып, республикадағы атқарылған жұмыстарды 
көзге ілмей, қазақ интеллигенциясының 
қаймағын бұзып, жіктеуге кіріскен болатын. 
Ол өзіне пікірлес топтардың көмегімен 
Рысқұловты, Меңдешовті жұмыс істеу үшін 
Москвада қалдырды. Қожановты, Сәдуақасовты, 
Мыңбаевты феодал-бай құйыршықтарын 
қорғады деген айыппен өлкелік комитет, Орталық 
Атқару Комитеті мен Халық Комиссарлар Кеңесі 
құрамынан шығарды. Қазақстанда индустрияны 

дамыту мәселесін жедел шешу қажет болды. 
1926 жылдың сәуірінде өнеркәсіпті дамыту 
проблемасына арналған арнаулы кеңес 
болып өтті. Кеңес республикасының орасан 
зор шикізат қорын иемденіп отырғандықтан, 
өнеркәсіп өндірісінің даму қарқынын жеделдету 
қажеттігін атап өтіп, пайдалы қазбалардың жаңа 
орындарын барлаудың шараларын белгідеді. 
Ол кезеңде Қазақстанда геологиялық барлау 
мекемелерінің саны артып, жер қойнауын зерттеу 
кең өріс ала бастады. Көп ұзамай Қоңыратта 
және Жезқазғанда, Оңтүстік Қазақстанда 
қорғасынның, Алтайда полиметалл кенінің, 
Ақтөбе облысында фосфордың, Орталық 
Қазақстанда көмірдің бай кен орындары 
ашылды. 1928 жылы төңкеріске дейінгі 
коммуналдық электр станциялары қалпына 
келтіріліп, бірнеше жаңа электр станциялары 

салынды. Сонымен қатар Қазақстанның өз 
өнеркәсібінің нашар дамуы салдарынан өндіріс 
құрал-жабдықтарының барлығы дерлік басқа 
республикалардан тасымалданды. Сондай-ақ 
Қазақстаннан шикізаттың көп бөлігі өңделмеген 
күйі сыртқа шығарылып жатты. 1927 жылы рес-
публика үкіметі Қазақстан астанасын Алматыға 
көшіру жөнінде шешім қабылдағанмен, ол өзі-
нің жұмысын Қызылордада жүргізе берді. 
1928 жылы Қазақстанда жаңа әкімшілік-терри-
ториялық аудандастыру ісі жүзеге асырылды. 
Республикада 6 губерния, 2 округ, 32 уезд және 
400 болыстың орнына 13 округ пен 193 аудан 
құрылды. Жаңа әкімшілік-территориялық аудан-
дастыру кезінде 1929-1930 жылдар аралы-
ғында Қызылорда округі құрылды. Оның орта-
лығы Қызылорда қаласы болды, құрамында 
Қазалы уезі, Сырдария губерниясы, Қарсақпай 
болыстығы, Ақмола губерниясы, Қызыл жыңғыл 
және Қайдауыл болыстығының аймағы кірді. 
Қызылорда округі 300 мың шаршы шақырымды 
иемденіп, Арал, Қазалы, Аламесек, Қараөзек, 
Шиелі, Қарсақпай секілді аудандарды қамтыды. 
1931 жылы Қызылорда аудан орталығы, ал 1938 
жылдың 15 қаңтарынан бастап облыс орталығы 
болды. 1929 жылы әкімшілік-территориялық 
құры лыс аяқталуға байланысты, сондай-ақ Түр-
кістан – Сібір темір жолы құрылысының алғашқы 
кезеңі іске қосылғаннан кейін Қазақ АССР өкіметі 
Қазақстанның жаңа астанасы – Алматыға көшті.

Соңы. Басы өткен нөмірде  
"Қызылорда" кітабынан

ҚАЗАҚ АкСр-нің АлҒАшҚы АСТАНАСыНА - 100 Жыл 

"ақмешіт үлкен қала
болып кететіні анық"
Қазақ өлкелік партия комитетінің екінші хатшысы болған Сұлтанбек Қожанұлының айтқан сөзі

Сауда объектілерінің басшыларынан объектілерде төмендегі өрт 
қауіпсіздігі ережелерінің сақталуына мән берулеріңізді сұраймыз:

•	 Объекті автоматты өрт дабыл қондырғысымен жабдықталуы керек;
•	 Объектіде ұнтақты алғашқы өрт сөндіргіш құралымен 

қамтамасыз етілуі керек;
•	 Бүлінген, қорғағыш қасиеті кеткен электр сымдарын, 

құралдарын қолдануға жол бермеу, электр қондырғыларын, аппараттарын, 
сымдарын тек жанбайтын негіздегі конструкцияларға ғана орнату;

•	 Жұмысшыларға өрт қауіпсіздігі бойынша нұсқаулықтар өткізу;
•	 Өрт қауіпті тауарлы-материалдық құндылықтарды сәйкестік 

белгілеріне сай арнайы белгіленген жайларда сақтайды.
•	 Эвакауциялық шығу жолдарын шығуға кедергі келтіретін, тез 

жанатын заттарды орналастырылмауы керек.
Сауда кәсiпорындарында тыйым салынады:
1) Сатып алушылар жүрген сауда залдарында отты пайдалану арқылы 

жүргізілетін жұмыстарды жүргiзуге;
 2) Сауда залдарында ауа шарларын толтыратын немесе басқа да 

мақсатта жанғыш газдары бар баллондарды орнатуға;
 3) Баспалдақ торлары алаңдарында, тамбурлерде және басқа көшіру 

жолдарында сауда, ойын аппараттарын орналастыруға және тауарлар 
сатуға; көшіру жолдарында сауда, ойын аппараттарын және құрал-
жабдықтарды орналастыруға және тауарлар сатуға;

 4) Сауда ғимараттарына жатпайтын басқа мақсаттағы ғимараттарда 
тез тұтанатын және жанғыш сұйықтықтарды (дәрілік құралдарды, 
медициналық бұйымдарды, косметикалық және алкогольдік өнімдерді 
есепке алмағанда), жанғыш газдарды, оқ-дәрілерді, капсюлдерді, 
пиротехникалық және жарылыс қауіпті бұйымдарды орналастырғанда 
оларды сатуға;

Сауда объектілерінде өрт қауіпсіздігін қамтамасыз ету 
мақсатында Қызылорда облысы Төтенше жағдайлар департаментінің 
ұйымдастыруымен ағымдағы жылғы 6 қаңтардан бастап өңір аумағында 
«Қауіпсіз сауда» профилактикалық акциясы жүргізілуде. Акция барсында 
100-ден астам сауда объектілерінде 2000-нан астам сатушылар мен 
тұрғындарға қауіпсіздік шаралары туралы нұсқау жүргізілді. Аталған іс-
шаралар тұрақты түрде жалғасуда.

оразбеков Асхат Плалұлы
Қызылорда облысы Төтенше жағдайлар департаменті 

Мемлекеттік өрт бақылау басқармасының бастығы 
азаматтық қорғау полковнигі

КОМПЬЮтеРліК тОМОГРаФИЯ 
жӘне РентГен аППаРаты баР 
ауРухана

Қызылордадағы көпбейінді қалалық ауруханаға 434,4 
млн.теңгенің компьютерлік томография және рентген 
аппараты алынып, халыққа сапалы медициналық көмек 
көрсету жұмысы жандана түсті. Одан бөлек, өткен жылы 
ауруханаға 1 санитарлық автокөлік берiлген болатын. 

Облыс әкімінің бірінші орынбасары Данияр Жаналинов 
пен облыстық денсаулық сақтау басқармасының басшысы 
Олжас Искаков iске қосылған компьютерлік томография, 
флюорография аппараттарын көрді.

Аурухананың бас дәрігерi Нұриддин Амитов жұмыс 
тиімділігін, пациенттерге сапалы медициналық қызмет 
көрсету деңгейін арттырудағы жұмыстарды атап өтті. 
Сондай-ақ, медициналық қызметтерді одан әрі жетілдірудің 
нақты қадамы жоспарланды.

Көпбейінді калалық ауруханадағы компьютерлік 
томография аппаратының тозығы жетіп, өткен жылы iстен 
шыққан. Бұл науқастарға қиындық тудырды.

Жаңадан іске қосылған аппараттар ауруды ерте сатыда 
анықтауға мүмкіндік береді, науқастардың медициналық 
қызметке қолжетімділігін айтарлықтай жақсартады.

сауда-ойын-сауық 
объектілеріндегі өрт 

қауіпсіздігі шаралары

Елімізде 1 қаңтардан бастап жалпыға бірдей декларация-
лаудың төртінші кезеңі басталды. Бастапқы жоспар бойынша 
бұл кезеңде барлық ересек азаматтар, оның ішінде студенттер 
мен зейнеткерлер де декларация тапсыруы тиіс болатын. 
Алайда, Мемлекет басшысының жалпыға бірдей декларациялау 
тәсілдерін қайта қарау туралы тапсырмасына сәйкес, 

елден тыс жерлерде активтері бар адамдарды қоспағанда, 
азаматтар дың осы санаты активтері мен міндеттемелері 
туралы декларацияларды ұсынудан босатылды. Өңірлік 
коммуникациялар қызметінің ақпарат алаңында Қызылорда 
облысы бойынша Мемлекеттік кірістер департаменті басшысының 
орынбасары Асқар Елеманов жалпыға бірдей декларацияға 
енгізілген өзгерістер туралы айтты.

– Өздеріңізге белгілі, Салық кодексінің 71 тарауында жалпыға 
бірдей декларациялауды 4 кезеңге бөліп табыс ету міндеттілігі 
көзделген. Жеке тұлғалардың жалпыға бірдей декларациялау 
мәселесі бойынша заңнамаға енгізілетін өзгеріс терге сәйкес, 
активтер мен міндеттемелер туралы декла рацияны (250.00-нысан) 
шетелде мүлкі бар ҚР азаматтары, ҚР резиденттері мен жеке 
практикамен айналысатын тұлғалар тап сырады. Сонымен қатар, 
сайланбалы лауазымға, мемлекеттік лауазымға орналасуға және 
олармен теңес тірілген кандидаттар, оған қоса банктердің, бағалы 
қағаздар нарығының, сақтандыру ұйымдарының ірі қатысушылары 
бол ғысы келетін жеке тұлғалар да декларация ұсынады. Айта кету 
керек, жеке тұлғалардың жеке леген санаттары үшін міндетті декла-
рациялау мен ерікті деклара циялау құқығы сақталатын болады,- 
деді Асқар Сейдекәрімұлы.

ЖАСАНДЫ ИНТЕЛЛЕКТ 
ҚЫЛМЫСТАРДЫ АШУДА

Қызылорда облысының прокуратурасы қылмыстық құқық бұзушылық 
профилактикасына ерекше назар аударады. Мәселен, өңірдегі 
профилактикалық шараларды күшейту мақсатында жуырда ғана 539 
бейнебақылау камерасы мен 49 жылдамдық өлшегіш құрылғы алынып, 
аудандарда тұрғындар көп шоғырланатын жерлерге орнатылған. Бүгінде 
камералардың көмегімен 295 әкімшілік, 1 қылмыстық іс ашылған. 
Бұл туралы Өңірлік коммуникациялар қызметінің ақпарат алаңында 
Қызылорда облысының прокуроры Ризабек Ожаров айтты.

– Жергілікті құқық қорғау және атқарушы органдардың жұмысын 
тиісті дәрежеде үйлестірудің нәтижесінде аймақта қоғамдық-саяси ахуал 
тұрақты. Біздің бастамамызбен өңірде “Смарт білезік”, “ІТ тергеу” және 
“Қылмыссыз ауыл – кемел келешек кепілі” атты 3 жоба жүзеге асырылуда. 
Бүгінде бұл жобалар оң нәтижесі беруде. Нақтыласақ, “Смарт білезік” 
жобасы аясында “үй қамақ” бұлтартпау шарасы қолданылған 137 күдіктіге 
смарт білезік тағылып, тергеп-тексеру жүргізілді. Одан бөлек, “ІТ тергеу” 
жобасы аясында интернет алаяқтық қылмыстарды дер кезінде ашу мен 
сапалы тергеп-тексеруді жүзеге асыру үшін “Киберпол” тобы құрылып, 
құрамына тәжірибелі прокурорлар мен полиция қызметкерлері енгізілді. 
Қазіргі күні жасанды интеллект мүмкіндіктерін қолданып, 749 қылмыстық іс 
бойынша 1 074 ұялы телефон нөмірі тексерілді. Нәтижесінде 151 қылмыс 
ашылып, 62 қылмыскер құрықталды. “Қылмыссыз ауыл – кемел келешек 
кепілі” пилоттық жобасы бойынша қала, аудандарда алкоголь өнімін 
сататын 104 кәсіпкермен алкоголь сатуды шектеу туралы меморандум 
жасалды. Прокуратураның сүйемелдеуімен 116 тұлға алкогольден 
және нашақорлықтан емдеуге жіберіліп, оның 89-ы мәжбүрлеп емдеуге 
жатқызылды. Біздің тарапымыздан ардагерлер және әйелдер кеңесімен 
өзара ынтымақтастық туралы меморандумға қол қойылды. Отбасында 
жүйелі түрде жанжал шығаратын құқық бұзушылардың тізімі жасақталып, 
ардагерлерді қатыстыра отырып, олардың әрқайсысымен жеке-жеке 
профилактикалық жұмыстар жасалып, құқықтық, психологиялық, 
әлеуметтік және медициналық көмектер көрсетілуде. Бүгінде бұл 
жұмыстардан оң серпін байқалып, отбасында жанжал шығаратын 
тұлғалардың қайта құқық бұзушылық жасау дерегі біршама төмендеген,- 
деді Ризабек Кәрімұлы.

2025 жЫЛЫ ДЕКЛАРАцИЯнЫ 
КІМДЕР ТАПСЫРАДЫ?



қмешіт     қшамыА А 8
бет

16.1.2025 жыл

2020 жылдан бері әлем қатты өзгеріп, сол кезде 
Суқұйғыш дәуірінің басталғаны туралы сөз қозғалған 
еді.  Астрологияда басты ғаламшарлар мен олардың 
аспектілері жалпы мемлекеттің дамуына әсер етеді 
деген ұғым бар. 

Плутон Суқұйғыш бойымен жылжып, Қазақстанда 
ұзақ мерзімді саяси және әлеуметтік өзгерістер болады. 
Бұл – болашаққа бағытталған үкіметтік және әлеуметтік 
жүйеге жаңа идеялар енгізетін уақыт. Қазақстанда саяси 
жүйеде реформа жасау қажеттілігі туындайды, бұл үшін 
үкімет құрылымы мен басқару тәсілдерін өзгерту қажет 
болады. Сыртқы жағдайымыз да қатты өзгереді, әсіресе 
наурыз айын қалай өткеретінімізге назар аударуымыз 
қажет. Қазақстанның сыртқы серіктестері бізге аса тиімді 
емес шешімдер қабылдауға мәжбүрлеуі мүмкін. Әсіресе 
шетелдік серіктестермен байланыс орнату қиындайды. 
Сатурн Балықтарда тұрақтаған кезде Қазақстанға 
әлеуметтік, денсаулық саласындағы мәселелерді шешіп, 
әділеттік орнату қажет болады. Бұл кезеңде медицина, 
әлеуметтік қорғаныс, білім, психикалық денсаулық 
пен рухани дамуға назар аудару қажет. Балықтардағы 
Сатурн бұдан да әділеттірек қоғам орнату үшін асқан 
жауапкершілікті талап етеді. Мұнымен қатар Сатурнның 
Тоқтыға қарай жылжуы радикализацияны өршітуі 
мүмкін, адамдар дін мәселесіне келгенде сабырсыздық 
танытып, агрессия танытады. 2025 жылдың жазынан 
бастап, 2026 жылы бұл мәселе анық көрінеді. 

Балықтардағы Сатурн 2024 жылы су тасқыны арқы-
лы жағдайды ушықтырды. Сатурн Балықтар белгі сінде 
болған кезде сумен байланысты қиындықтар туын дайды. 
Өткендегідей көп жерді су алмаса да, келесі жыл дың 
ортасына дейін осы мәселе көтеріле беретін болады.

Тоқты белгісінде тұрақтаған кезде өртпен байла-
нысты апаттар алып келеді. Сол себепті алдағы 
бірнеше жылда өрттен сақтану қажет. 2025 жылы 
Нептун мен Сатурн Тоқты белгісінде тұрақтағанда 
адамдардың көп нәрседен көңілі қалып, психикалық 
аурулары асқынуы мүмкін. 2025 жылы Уран 
Егіздер шоқжұлдызына қарай өтеді. Бұл маңызды 
астрологиялық оқиға. Ком му никация, жаңа технология 
және бұқаралық ақпарат құралдарында революциялық 
өзгерістер болады. Қазақ стан цифрлық технологиялар, 
білім және ақпа рат саласында жылдам өзгерістерге 
ұшырайды. Уран мемлекетті медиаплатформа мен 
цифрлық шешім дермен байланысты инновацияға алып 
келеді. Мұның барлығы елдің қаржылық жағдайына 
қатты әсер етеді. Бұдан бөлек сөз бостандығы, 
ашықтық және ақпарат қолжетімділігін қамтамасыз 
етуде жаңа тәсіл дерге жүгіндіреді. Тәсіл жақсырақ 
болады деген сөз емес, бірақ өзгеріс болады. 
Уран Қазақстанды адам құқы ғы, БАҚ бостандығы 
мәселелерін шешуге, азамат тар дың саясатқа белсенді 
араласуына итермелейді. 

Сондай-ақ, Егіздердегі Юпитер коммуникация 
мен ақпараттық технологиялар тақырыбының өзекті 
болатынын көрсетеді. Қазақстан көрші мемлекет-
термен байланысын нығайтып, технология, интернет-
коммуникация және жаңа медиа саласын дамытуы 
мүмкін. Бұл уақыт ақпарат пен білім алмасуға арналған 
мәдени бағдарламаларды дамытатын кезең. 

Юпитер Шаян белгісіне өткен кезде ішкі қауіп-
сіздік, әлеуметтік тұрақтылық және азаматтардың 
қызы  ғушылығын қорғау тақырыбы өзекті болады. 
Шаян отбасы, үй, білім және әлеуметтік реформалар-
мен байланысты. Осы кезде Қазақстан ішкі мәселе-
лерін – әлеуметтік қорғаныс, білім, денсаулық сақтау 
және отбасылық, мәдени құндылықтарды дәріптеу 
мәселелерін шешіп алса игі. Егер қысқаша айтатын 
болсақ, жаңа жылда Қазақстан келесі мәселелерін 
шешетін болады: Ақпараттық технология мен цифр-
лық трансформацияны күшейтеді. Сыртқы саясат пен 
білімге жол ашатын медиаплатформалар мен жаңа 
коммуникациялық технологияларды дамытады. Әлеу-
меттік реформалар жасап, ішкі мәселелерді шеше ді. 
Қазақстан денсаулық сақтау, әлеуметтік қор ғаныс және 
азаматтардың жай-күйі мәселесін реттеп алса болады. 
Саяси және әлеуметтік салаларда рево люциялық 
өзгерістер болады. Әсіресе, адам құқығы, саясат және 
әлеуметтік қиындықтарды шешуге техно логияларды 
пайдалану үшін тиімді уақыт болады. Сондай-ақ, 
цифрлық әлемде бақылау күшейеді. Жалпы 2025 жыл 
Қазақстан үшін үлкен өзгерістер болатын уақыт. 

Астролог Әсел Тұрманова әр шоқжұлдыз 
бойынша да жұлдызнама ұсынып, оның жалпылама 
жасалғанына назар аударуды сұрады. 

Астролог Әсел ТұРМАнОвА:

жылдам өзгерістер болады

Cонау сонау  жылдарда Ғажайып  
атты патшалық өмір сүріпті. Патша-
лық ғажайып десе ғажайып, атына 
сай патшалықта барлығы  таңқалар-
лықтай, таңданарлықтай болған екен. 
Патша лықтың тұрғындары да шеті нен 
еңбекқор, мейірімді, тәр тіпті, қамқор, 
бауырмал болған. Бәрі де бір -біріне 
туған- туыс, ағайын болып, бауыр 
басып кеткен екен. Бұл патшалықта 
таң қаларлық ештене болмағанымен, 
патшалықтың Ғажайып аталуы  тұрғын -
дардың бір-біріне деген ғажайып қарым-
қатынасы негізінде айтылған деседі.

Бұл патшалықта әр аптаның әр 
күні жақсылықтың жаршысы негі-
зін де жасалған. Дүйсенбі - мейірім 
күні, барлық тұрғындар бір-біріне 
қонақ қа барып, жылы лебіздері мен 
тілектерін айтатын күн. Сейсенбі 
- еңбек күні, тұрғындар  бір-бірін 
шақы рып, үйлерінде бітпей жатқан 
шаруаға көмек қолын созатын күн.
Сәр сенбі - спорт күні, тұрғындардың 
барлығы алаңға жиналып, спорттық 
жаттығулар жасап, спорттық шаралар 
ұйымдастырады. Бейсенбі күні - 
Таза лық күні, тұрғындардың барлығы 
патша лықтағы  үй тұрғындарының 
тазалығына атсалысады. жұма 
күні - қайырымдылық күні. Бүкіл 
тұрғындар жалғызбасты, қарт кісілерге 
қайырымдылық жасайды. Сенбі - 
денсаулық күні, тұрғындар бір-біріне 
дәрі дәрмектер, дәрумендер таратады.
жексенбі - ғажайып күні,  бұл күні 

тұрғындар бір бірінің армандарын 
орындайды, тосын сыйлар жасайды.

Ғажайып патшалықтың  патшасы  
Салауат есімді патша. Ол өзі де 
еңбекқор, әділ, батыл, салауатты 
өмір салтын ұстанатын патша болған 
екен. Осы патшалықтың ерекшелігін 
көреалмайтындар  да көп екен.
Қастық ойлап, жамандық тілеуші 
патшалықтардың бірі - Нашақорлық 
патшалығы. Қайтсем осы патшалықты 
уласам, жойсам деген ой  Зұлым 
патшаға маза бермейді екен.

Салауат патшаның күн десе көзі, 
ай десе аузы бар Саулық деген қызы 
бар екен. Қаншама патшалықтан 
қызға көзі түссе де, қыз ешқайсынына 
көңілі бұрылмапты деседі. Сол қыздан 
үміттілердің қатарында Салауат 
патшаның  қанша жыл адал қызмет 
жасаған, патшаның серігі болған 
қолбасшысы да бар екен. Күндердің 
бір күнінде қолбасшысы келіп: 

- Мен сізге қаншама жыл қызмет 
жасадым, сенімді серігіңіз болдым.
Маған Саулықты жар етіп беріңіз,- 
деп сұрайды. Салауат патша ұзақ 
ойланып, қызымен сөйлесіп, оны 
көндірмек болады.

Саулық:
– Әке мен өз қалауымдағы адамды 

кездестірмедім, сіз маған неше жыл 
ана орнына ана, әке орнына әке бол-
дыңыз.Соңғы өз қалауым болсын, 
әйтпесе мен патшалықтан кетемін, - 
дейді.

Әбден басы қатқан патша 
қызының тілегіне қарсы шыға алмай, 
қолбасшыны шақыртып, қызының 
келіспегенін айтады. Айтқаны 
болмаған қолбасшыны ашу, ыза 
билеп, патшалықтың бәріне өкпелі күй 
кешеді.Бойындағы ашуы көзін байлап, 
кек алуды  ойластырып, Нашақорлық 
патшалығына барады. Нашақорлық 
патшалығындағы  Зұлым патшаға 
барлық болған жайтты баяндап, ол 
құшақ жая қарсы алып, екеуі бірігіп 
жоспар құрады. Зұлым патша улы 
шөпті егетін ыңғайлы жер дайындауын 
сұрап, қолбасшыны қайтарады. 
Қолбасшы патшалыққа келіп, түк 
болмағандай қызметін жалғастырады.

Күндердің күнінде егін егетін уақыт 
та келіп, улы шөп тұқымы патшалыққа 
жеткізіліп, қолбасшының ықпалымен 
жасырын егіледі. Іс біткенін естіген 
Зұлым патшаның бойын қуаныш 
кернеп, бақытқа кенелді. Біраз уақыт 
өткеннен кейін  Ғажайып патша-
лығында  егістік жайқалып, арасында 
хош иісті беймәлім шөп пайда болады. 
Егістіктегілер оның не екенін білмей, 
тек еліктіріп әкететін иісіне тамсанып, 
кейбірі дәмін татып, барлығы мас күйге 
енеді. Ауыл тұрғындарының барлығын  
дерлік  сол хош иіс егістікке қарай 
шақырып, өзіне еліктіріп, егістікке 
келушілердің саны  артты. Ауылдағы 
бірлік, береке, тірлік барлығы қалыс 
қалып, тұрғындардың барлығы сол 
хош иістің жанынан табылды.

Қаншама жыл егін алқабында 
жүрген Дәрумен атты  егінші жігіт бұл 
жайтты түсінбей, зерттеуге кіріседі.
Бірдеңе білсе, көп көрген қария біледі 
деп, шөпті алып, патшалық шетіндегі 
қарияға жол тартты. Қарияның үйіне 
жетіп, егінші жігіт  шөпті ұсынғанда, 
қария басын шайқайды. Бұл 
патшалықты жоятын құрал, - дейді. 
Оның аты Есірткі деп, барлығын 
Дәруменге түсіндіреді. Осыны естіп 
Дәрумен қарияны ертіп, Салауат 
патшаға барады.

Патшаға барып, патшалығымызға 
қауіп төніп тұр. Бұл хош иіс өзіне 
еріксіз еліктіретін  Есірткі деген 
шөп. Бұл құрдымға алып келеді 
патшалықты. Тез көзін жоюмыз керек,- 
дейді. Салауат патшаның басы қатып, 
қайдан келгенін анықтамақ мақсатта 
патшалықта жиналыс жасайды. Еште-
ңе анықтай алмай ашуға булыққан 
патша қолбасшыға ұрысады: Сен неге 
білмейсің? Патшалықты қорғау сенің 
басты міндетің! Бұл қайдан келген?                                         

Өзінің қателігін түсінген 
қолбасшының басы салбырап, Зұлым 
патшамен бірігіп, осы    хош иісті 
есірткінің патшалыққа енуіне жол 
бергенін мойындайды. Патшаның 
аяғына  жығылып, кешірім сұрайды.
Салауат патша: Мен сенен мұндайды 
күтпедім. Патшалыққа қауіп төндіретін 
адам менің қолбасшым бола алмайды 
деп қолбасшы  патшалықтан қуылады.
Патша егінші жігітке егіс алқабындағы 

барлық есірткіні жоюды тапсырады.
Патшалық тұрғындарына жиналыс 
жасап, халықты бұл шөптен аулақ 
болуға шақырады.

Егінші жігітті  жиналыста байқаған  
патшаның қызы Саулық оны ұнатып 
қалады. Ал патшалықтан қуылған  
қолбасшы Нашақорлық патшалығынан 
пана іздейді. Зұлым патша: Сен қанша 
жыл бірге қызмет жасаған серігіңді, 
сені құрмет тұтатын халқынды саттың, 
сенің маған адал қызмет жасайтынына 
сенбеймін деп қайтарады. Қолбасшы 
басы ауған жаққа кете барады.

Нашақорлық патшалығының 
тұрғындары Зұлым патшаның іс 
әрекетіне налып, барлығы  Ғажайып 
патшалығын паналайды. Солай Зұлым 
патшаның патшалығы ыдырайды.
Ал Ғажайып патшалығы есірткіні 
түп тамырымен жойып, патшалық 
баяғы ғажайып күйге енеді. Сойтіп 
патшалықта зиянды әдеттерге, 
есірткіге, шылымға тыйым салатын заң 
пайда болды. Патшалық тұрғындары  
денсаулығы мықты, салауатты 
өмір салтын ұстанатын, зиянды 
әдеттерден бойын аулақ ұстайтын 
тұрғындарға айналады. Бұл Ғажайып 
патшалығының даңқы жер асып, көп 
патшалыққа үлгі болады.

  Ділмұхамед МЕДЕТ                                                                                               
жалағаш ауданы, Бұқарбай батыр 

ауылы  33 орта мектеп
 10 сынып оқушысы

Ғажайып патшалықтаҒы Ғажайып өмір

Тоқты: ӨЗГеріСТердің
еСіГі АшылАды

2025 жылы алдағы бірнеше жылы жүзеге асатын 
оқиғалардың, өзгерістердің есігі ашылады. Жылдың 
бірінші жартысында табыс пен мүмкіндіктер нышаны 
Юпитер сізге демеу болады. Әсіресе шетелмен, 
шетелдіктермен байланысты оқиғалардың барлығы 
сәтті өтеді – бұл шетелге саяхат, білім болуы мүмкін. 
Өз мүмкіндігіңізді жіберіп алмаңыз – әсіресе айдың 
екінші және үшінші бөлігінде туғандар.   

Жылдың екінші бөлігінде Уран жақындармен 
қарым-қатынаста өзгеріске алып келеді. Есесіне 
қаржылық жағдайыңыз жақсарады – соңғы 
жылдардағыдай қарыз деп қиналмайсыз. 

Ұжымда немесе мақсаттастарыңыздың коман-
дасында үлкен өзгеріс болады. Жаңа достар тауып, 
интернетте бизнесіңізді дамытасыз. Өміріңізге 
Плутонның жағымды энергиясы басып кіреді. Сол 
себепті жаңа дүниелер жасайтын уақыт келді. 

Денсаулығыңызға абай болыңыз – жыл 
ортасында Сатурнның сіздің белгіңізде тұрақтауы 
денсаулығыңызбен, өзіңізді түсінумен байланысты 
қиындықтар алып келуі мүмкін. Жалғыз қалуды, 
тыныштықты қалауыңыз мүмкін. Ең маңызды айлар 
– наурыз, сәуір және мамыр. 

Торпақ: ТыНышТыҚ
ТүСіңіЗГе кірМейді

7 жыл бойы Торпақтарға күтпеген жайттар 
алып келген Уран Егіздерге қарай өтеді. Соңғы 
жылдары үлкен өзгерістерге ұшырасаңызда да, 
тыныштық тіпті түсіңізге кірмейді. Уран енді 
қаржылық жағдайыңыз бен денсаулығыңызға деген 
көзқарасыңызды өзгертеді. Бұдан өзге Плутон сіздің 
мансабыңыздың аумағына өтіп, сол жақты өзгертеді. 
Әсіресе бұл энергияны айдың басы мен соңында 
дүниеге келген Торпақтар қатты сезінетін болады. 

Үлкен табыстың ғаламшары Юпитер сіздің жақ-
тасыңыз болып, алда үлкен қолдау көрсетеді. Жақын 
достарыңыз, әріптестеріңіз бен әпке-бауырларыңыз 
өте жақсы көмектеседі. Тағы да оқуға түсуіңіз 
мүм кін. Артқа тартып тұратын Сатурн ғаламшары 
екінші жарты жылдықтан бастап сізге әсер етпейтін 
болады. 

Жаңа хоббиіңіз қуаныш сыйлап қана қоймай, 
пайда да әкеледі. Сондай-ақ балалар, шығармашылық 
және қаржылай инвестиция қуантады. Маусым, 
шілде, қыркүйек сіз үшін маңызды айлар болады. 

егіздер: ЖАңА МүМкіНдікТерГе 
Жол АшылАды

2025 жылы Егіздерде үлкен өзгерістер болып, 
жаңа мүмкіндіктерге жол ашылады. Әсіресе, 
жылдың екінші жартысынан бастап Уран ғаламшары 
әсер етіп, керемет өзгерістер болады. Имидж 
өзгертіп, айналаңыздағылар сізді басқаша қабылдай 
бастайды. Жаңашылдықты қалап, көп нәрсені 
басынан бастағыңыз келеді. Қаржы саласында 
табысқа жетесіз – жылдың екінші жартысында 
Юпитер оң әсер ететін болады. 

Айналаңыздағылар сіздің қалай өзгергеніңізді 
байқайды. Сол себепті сіз имиджіңізді ғана емес, 
жаныңызда жүрген адамдарыңызды да өзгерткіңіз 
келуі мүмкін. Өміріңізге жаңа ұжым, таныстар 
мен жұмыс келеді немесе 2025 жылы осы туралы 
ойланасыз. 

Энергияңыз көп болуы үшін, эмоциялық денсау-
лығыңызға назар аударып, спортпен шұғылданыңыз. 
2025 жыл Егіздер үшін үлкен өзгерістер мен жеке 
трансформация дәуірі болмақ. Наурыз, шілде және 
қыркүйек айларында маңызды оқиғалар болады. 

шаян: бАрлыҒы СӘТТі ӨТеді
Шаяндар үшін жыл табысты болады, жылдың 

екінші бөлігінде барлығы сәтті өтеді – бұл үлкен 
табыстың ғаламшары сіздің шоқжұлдызыңызға 
келіп тұрақтаумен байланысты. 

Ғаламнан тамаша тосынсыйлар алуға дайын-
далыңыз, дегенмен жылдың ортасында абай болы-
ңыз – адамды шектейтін Сатурн ғаламшары Тоқты 
шоқжұлдызына қарай өтіп, сіздің әлеуметтік дәре-
жеңіз бен мансабыңызға өзгерістер алып келеді. 

2025 жылдың алғашқы айларында қиналасыз, 
себебі Марс сіздің шоқжұлдызыңыз арқылы жыл-
жып, қиындықтар туындатады – ары қарай не істеу 
керегін көп ойланып, наурызда жолыңыз ашылады. 

Плутон сізге трансформация алып келеді. Ал кез 
келген трансформация Феникс секілді қайта тірілуден 

басталады. Жеке қарым-қатынасқа назар аударуыңыз 
қажет болады, қаншалықты берік екендеріңіз сынға 
түседі. Бұдан өзге денсаулығыңызда қиындықтар 
болады. Жаңа ем түрін қолданып, күн тәртібіңізді 
өзгерткіңіз келуі мүмкін – өзгерістер сәтті болуы 
керек. Сіз үшін ақпан, наурыз және мамыр айлары 
маңызды болмақ.  

Арыстан: АяНбАй еңбек еТіңіЗ
Жұбыңызбен қарым-қатынасыңыз бен қоғаммен 

байланысыңызда өзгеріс болады. Арыстандар үшін 
осы нәрсе өзекті болмақ. Сіздің неке мен ортақ 
міндеттерге деген көзқарасыңызды өзгертетін 
мықты жарды қалауыңыз мүмкін. Жаңа адамдармен 
таныса сыз. Бұл қазір бар қарым-қатынасқа баға 
беретін уақыт.

Заманауи және технологиялық бірнәрсемен бай-
ланысты мақсаттарыңыздың командасында бизнес 
бастайсыз. Қарыз алумен байланысты жұмыстар 
сәтті өтеді – жұлдыздар несиені өтеу мен алуға 
көмектесуі мүмкін. Шетелдік жұмыстар бір жағынан 
өзекті болады, екінші жағынан сіздің бастан-аяқ 
араласуыңызды талап етеді. Сот істеріне келгенде 
абай болыңыз. Визаға құжаттар дайындаған кезде 
мұқият болыңыз, себебі шетелде оқып, жаңа білім 
алғыңыз келуі мүмкін. Қаржылық жағдайыңыз 
тұрақты болады, бірақ шығыстарды қадағалаған 
артық болмайды. 

Жұмыс пен мансапта табысты болғыңыз келсе, 
аянбай еңбектенуіңізге тура келеді. Жаңа ұсыныстар 
бір жағынан қызықтырса, екінші жағынан сіз үшін 
нағыз сынға айналуы мүмкін. Қалай болғанда да 
бұл саланы өзгеріссіз қалдыру мүмкін болмайды. 
Сол себепті білек сыбана кірісіңіз. Сіз үшін наурыз, 
тамыз және қазан айлары өзгеріс алып келеді.  

бикеш: еСкі бАйлАНыСТАр 
үЗіледі

Бикештер екінші жыл қатарынан Сатурннан 
қысым көріп келеді. Биыл айдың соңғы бөлігінде 
туған Бикештерге қысым жасалады. Бұдан өзге биыл 
Бикештер қарым-қатынас пен келісім мәселесіне 
деген көзқарасын өзгертеді. 

Ескі байланыстар үзіліп, жаңасы пайда болады. 
Ал қазір бар байланыс үлкен сынға шырайды. Уран 
мансапқа үлкен өзгерістер алып келеді. Өзіңізді 
басқаша тәсілмен дамытуыңыз мүмкін. 

Юпитер де қуантады – айналысатын ісіңізді 
өзгерткен кезде жаңа мақсаттастар пайда болады. 
Ең бастысы – денсаулыңызға мән беріңіз. Сіз үшін 
наурыз, мамыр, қыркүйек маңызды айлар болмақ.

Таразы: ЖұМыСТА
ТАбыСҚА кеНелеСіЗ...

Махаббат пен балаларға қатысты өзгерістер 
– Плутон сіздің бесінші үйіңіздің бойымен 
жылжитындықтан, ұзақ уақыт өзгеріс болады. Сіздің 
Күніңізге жағымды әсер етіп, жұмыста табысқа 
кенелесіз. Бұған қоса үлкен табыстың ғаламшары 
Юпитер сіздің тоғызыншы үйіңізге жүріп келеді – 
шетелге сапарға аттанып, басқа мемлекеттердегі 
жұмысыңыз сәтті жүзеге асады. 

Екінші жарты жылдықта мансапта үлкен өзге-
рістер болады, жаңа мүмкіндіктерге жолыңыз ашы-
лады. Келісімшарт жасасатын қарым-қатынастарда 
қиындықтар туындайды. Жағымды ешнәрсе бермей-
тін қарым-қатынастан бас тартуға дайын болыңыз. 
Екінші жарты жылдықтан бастап, Уран күтпеген 
тосын сыйлар алып келеді. Қалай десек те ескінің 
бар лығы өміріңізден кетіп, жаңаға орын босайды. 
Сіз үшін мамыр, шілде және қазан айлары табысты 
болмақ. 

Сарышаян: Әрбір СыН
МыҚТы еТеді

Айдың соңында туған Сарышаяндар Уранның 
қолайсыз әсері себебінен, ал айдың басында дүниеге 
келген Сарышаяндар Плутонның әсері себебінен 
өзгеріске ұшырайды. Сарышаяндардың өмірінде 
әлі де трансформация болып жатыр және әрбір сын 
оларды мықты етуде. Егер барлығын сараптайтын 
болсаңыз, мансапта мықты табысқа қол жеткізесіз. 

Биыл денсаулық пен жалдамалы жұмысқа 
ерекше назар аударуыңыз керек болады. Жұмыс 
стилі өзгеріп, қағазбастылыққа ұрынуыңыз мүмкін. 
Ал денсаулық көптеген ауруды алдын алуды қажет 
етеді. Күн тәртібіңізді өзгертіңіз – оған спорт пен 
жаттығуларды енгізіңіз. Жылдың екінші жарты-
сында Юпитер оң әсер етіп – алыс сапар мен өзге 

де өзгерістерге келгенде барынша қолдау білдіреді. 
Отбасылық жұмыстарға мән беріңіз – тұратын 

жеріңізді ауыстырып, өз үйіңізде немесе әке-
шешеңіздің үйінде жөндеу жұмыстарын жасауыңыз 
мүмкін. Жеке өмірде түбегейлі өзгерістер болады. 
Алайда Сарышаяндар маңызды адамды кездестіруі 
мүмкін. Сіз үшін ақпан, мамыр және қазан айлары 
маңызды болады. 

Мерген: ТАНыСТАр МеН доСТАр 
кӨбейеді

Айдың соңында дүниеге келген Мергендерге 
Сатурн мен Юпитер қысым жасауы мүмкін – екін-
шісі жеке қарым-қатынасқа әсер етеді. Биыл жаңа 
адамдар келіп, таныстар мен достар саны артады. 

Отбасылық өмірде өзгерістер жалғасады – 
жөндеу жұмыстары, көшу, жылжымайтын мүлік 
мәселесі әлі де өзекті болады. Қарыз алуға болады 
– банктер сізге несие береді, ай сайын төлемдерді 
уақытылы жабасыз. Әсіресе жылдың екінші 
бөлігінде серіктесіңіз ақшалай көмектеседі. 

Жақындарыңыз қуантады – әріптестер, әпке-
бауырлар, көршілер – олар мәселенің шешімін 
табуға көмектеседі. Жақын жерге саяхаттап, тағы 
бір оқуға түсуіңіз мүмкін. Жеке көлік сатып алу 
туралы ойлауыңыз мүмкін. Сіз үшін мамыр, шілде 
және желтоқсан айлары маңызды болады. 

ТАуешкі: МАНСАПТА
Жол АшылАды

Тауешкілер жаңа белестерді бағындыруға 
сақадай сай. Плутон ақша табуға жаңа мүмкіндіктер 
ашады, табыс көздеріне назар аударыңыз. 

Жылдың екінші жартысында үйдің үлкендері 
және жылжымайтын мүлікпен байланысты қиын-
дықтар туындайды – Сатурн Тоқтыға қарай жылжып, 
жұлдызнаманың 4 ауласына өтеді. Бұл әсіресе айдың 
басында дүниеге келген Тауешкілерге әсер етеді. 
Қалай болғанда да үйде жөндеу жұмыстарын жа-
сауы ңыз немесе басқа жерге көшуіңіз қажет болады. 

Юпитер мансапта жол ашады, алайда оның да 
өз қиындығы болуы мүмкін. Наурыз, мамыр, қазан 
айларында елеулі оқиғалар болады.

Суқұйғыш: ЖАңА белеСТерді 
бАҒыНдырАды

Суқұйғыштар жақын бірнеше жылдың басты 
ньюсмейкерлері. Үлкен трансформация планетасы 
сіздің өміріңізге еніп, үлкен өзгерістер алып келеді. 
Оның үстіне күтпеген оқиғалар ғаламшары Уран 
Егіздерге қарай өтіп, сіздің трансформацияңызды 
барынша қолдайды. Зерігіп қалмайтыныңызға уәде 
беремін. Әсіресе, айдың басында дүниеге келген 
Суқұйғыштар. Бар назарыңызды өзіңізге аударатын 
боласыз. 

Юпитер жылдың екінші жартысынан бастап 
Шаяндарға қарай жылжиды – осының арқасында 
өзіңізді барынша жайлы сезінесіз, жұмыста мүмкін-
діктерге жол ашылады. Суқұйғыштар идея мен 
біре гей тәсілдердің арқасында жаңа белестерді 
бағындырады. 2025 жыл Суқұйғыштар үшін жаңа 
идеялар мен мүмкіндіктер жылы. Күтініп, белсенді 
болуға тырысыңыз. 

Жақындарыңызда өзгеріс болады – көршілер, 
әріптестер және әпке-бауырлар. Жүрген ортаңыз 
өзгеріп, жақын туыстарыңыздың ісіне араласуыңыз 
мүмкін. Шілде, тамыз және қараша айларында 
өзгерістер болады. 

балықтар: үлкеН
ПроцеССТер АяҚТАлАды

Балықтардың жеке басында үлкен өзгерістер 
болады. Соңғы жылдары Сатрунның әсерінен көпте-
ген қиындықты бастан кешірдіңіз. 2025 жылы айдың 
соңында дүниеге келген Балықтарда қиындықтар 
болады. 

Есесіне жылдың екінші жартысында Юпитер 
әсерінен жаңа мүмкіндіктерге жол ашылады, 
бұл балалар мен бизнес мәселесіне де қатысты. 
Қаржылық жағдайыңызға назар аударыңыз – 
Сатурн шығыстарды бақылауды талап етеді. Ішкі 
жан-дүниеңізге мән беріп, психология мен өзіңізді 
түсіну сұрақтарына келгенде жаңа бірнәрсені 
қолға алуыңыз мүмкін. Жаңадан, заманауи 
технологияларды қолданудан қорықпаңыз. 2025 
жыл – үлкен процестер аяқталатын жыл. Жеке 
қызығушылықтарыңыз бен сүйіктіңізбен қарым-
қатынаста трансформация болады. Наурыз, шілде 
және қыркүйек айлары маңызды болады.


